
ᑐᒃᓯᕋᐅᑏᑦ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓄᑦ ᐊᖏᕈᑕᐅᖁᓪᓗᒋᑦ ᑲᓇᑕᐅᑉ 

ᒥᓂᔅᑕᖓᓄᑦ ᒪᓕᒐᓕᐅᕈᑕᐅᓗᓂ ᑕᕆᐅᕐᒥ ᐃᒪᕐᒥᒃ ᐊᕙᑎᐊᓂᓗ ᓴᐳᓐᓂᐊᖅᑕᐅᓯᒪᕕᒃᓴᒥᒃ 

ᑕᐅᕙᓂ ᐱᓐᖑᖅᑎᑦᑎᔪᒪᓂᖅ ᕿᑭᖅᑕᐃᓐᓂ 

 

ᐱᓕᕆᐊᒃᓴᐃᑦ ᐅᓂᒃᑳᖅᑕᐅᓂᖏᑦ 

1.  ᑐᒃᓯᕋᐅᑏᑦ ᐊᖏᕈᑕᐅᖁᓪᓗᒋᑦ 

ᐃᖃᓗᓕᕆᔨᕐᔪᐊᒃᑯᑦ ᐃᒪᕐᒥᐅᑕᓕᕆᔨᑯᓪᓗ ᑲᓇᑕᒥ (ᐃᒪᕐᒥᐅᑕᓕᕆᔨᒃᑯᑦ) ᕿᓂᖅᐳᑦ ᐆᒪᔪᓕᕆᔨᕐᔪᐊᒃᑯᓐᓄᑦ 

ᐊᖏᖅᑕᐅᖁᔨᓂᖅ ᓴᕿᑎᑦᑎᔪᒪᓂᕐᒧᑦ ᑕᕆᐅᕐᒥ ᐊᕙᓗᐊᓂᓗ ᓴᐳᓐᓂᐊᖅᑕᐅᓯᒪᕝᕕᒃᓴᒥᒃ ᑕᐅᕙᓂ ᕿᑭᖅᑕᐃᑦ 

ᓄᓇᖓᓂ, ᐊᑐᕐᓗᓂ ᒥᓂᔅᑕᒧᑦ ᒪᓕᒐᓕᐅᕈᓐᓇᕐᓂᖓᓂᒃ ᑐᕋᖓᔪᓂᒃ ᑕᕆᐅᕐᒥ ᐃᒪᕐᓄᑦ ᒪᓕᒐᓕᐅᕐᓂᕐᒥᒃ 

ᒪᓕᒡᓗᓂᒋᑦ ᐃᓗᓕᖏᓃᒃᑐᓂᒃ s35.1(2)−ᖓᓃᑐᑦ. ᒪᓕᒡᓗᑎᒃ ᓄᓇᕗᒻᒥ ᓄᓇᑖᕈᑎᓂᒃ ᐊᖏᕈᑎᓂᒃ ᐃᓗᓕᖏᓐᓂ 

s9.3.2 (ᓴᕿᑎᑦᑎᔪᓐᓇᕐᓂᖅ ᓴᐳᓐᓂᐊᖅᑕᐅᓯᒪᕝᕕᒃᓴᐅᓂᐊᓕᖅᑐᒥᒃ).  

2.   ᐱᓕᕆᖃᑎᒌᖕᓂᖅ ᑐᒃᓯᕋᐅᑕᐅᓗᓂᓗ ᒥᓂᔅᑕᒧᑦ ᒪᓕᒐᓕᐅᖁᔨᓂᖅ ᑕᕆᐅᕐᒥ ᐃᒪᕐᒥ ᐊᕙᑎᓗᖓᓂᓗ 

ᓴᐳᓐᓂᐊᖅᑕᐅᓯᒪᕕᒃᓴᒥᒃ ᐊᑐᕐᓗᑎᒃ ᑕᕆᐅᕐᒧᑦ ᒪᓕᒐᓕᕆᓂᕐᒥᒃ 

ᑕᐃᒃᑯᐊ ᕿᑭᖅᑕᐃᑦ ᓴᕿᑎᑕᐅᓯᒪᕗᑦ ᓄᓇᓕᖕᓂ ᓴᓂᑭᓗᐊᕐᒥ ᐊᒻᒪᓗ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᓐᓄᑦ 

(ᑭᐅ−ᐊᐃ−ᐄᒃᑯᑦ) ᐱᒻᒪᕆᐊᓘᓂᖃᕐᓂᖏᓐᓄᑦ ᓴᐳᓐᓂᐊᖅᑕᐅᓯᒪᔭᕆᐊᖃᕐᓂᖏᑦ ᐱᔾᔪᑕᐅᓂᕐᒧᑦ 

ᐊᑑᑎᖃᑦᑎᐊᕐᓂᖏᓐᓂᒃ ᐃᓄᖕᓄᑦ ᐆᒪᔪᖃᕐᕕᐅᑦᑎᐊᖅᑐᐊᓘᓂᖏᑦ ᐊᒻᒪᓗ ᐃᓕᖅᑯᓯᑐᖃᕐᒥᓄᑦ ᐃᓄᖕᓄᑦ 

ᐱᒻᒪᕆᐊᓘᓂᖏᓐᓄᑦ ᐆᒪᔪᐃᑦ ᑕᐅᕙᓂ ᐱᑕᖃᓱᖑᓂᖏᑦ.  ᐃᑲᔪᖅᓱᖅᑕᐅᓪᓗᑎᒃ ᓄᓇᓕᖕᓂ ᓴᓂᑭᓗᐊᕐᒥ ᐊᒻᒪᓗ 

ᓄᓇᕗᑦ ᒐᕙᒪᒃᑯᖏᓐᓄᑦ, ᐃᒪᕐᒥᐅᑕᓕᕆᔨᒃᑯᓐᓄᑦ ᐊᒻᒪᓗ ᑭᐅ−ᐊᐃ−ᐄᒃᑯᑦ ᐱᓇᓱᒍᒪᖕᒪᑕ ᓴᕿᑎᑦᑎᔪᒪᓂᖅ ᒥᓂᔅᑕᒧᑦ 

ᒪᓕᒐᓕᐅᕈᑕᐅᔪᒥᒃ ᑕᕆᐅᕐᒥ ᐃᒪᕐᒥ ᐊᕙᑎᖓᓂᓗ ᓴᐳᓐᓂᐊᖅᑕᐅᓯᒪᕕᒃᓴᐅᖁᔨᓕᕐᓂᖅ, ᐊᑐᕐᓗᑎᒃ ᐃᒪᕐᓄᑦ ᑕᕆᐅᕐᒥ 

ᒪᓕᒐᓕᕈᑕᐅᔪᓐᓴᖅᑐᓂᒃ ᕿᑭᖅᑕᖏᓐᓂ ᐱᐅᖏᑦᑐᒥᒃ ᐊᒃᑐᖅᑕᐅᓂᕐᓗᒃᑕᐃᓕᒋᐊᑲᐅᑎᒋᖁᓪᓗᒋᑦ ᓂᕆᐅᓇᒋᑦᑐᑦ 

ᐊᒃᓱᕈᕐᓇᖅᑐᒃᑰᕈᑕᐅᓕᕈᓐᓇᖅᑐᑦ ᑕᐅᕙᓂ, ᐊᓯᖔᖏᓐᓂᒃ ᖃᓄᖅᑑᕈᑎᒃᓴᓂᒃ ᖃᐅᔨᓇᓱᓐᓂᖏᓐᓂ ᐊᑯᓂᐅᓂᐊᖅᑐᒧᑦ 

ᓴᐳᓐᓂᐊᖅᑕᐅᓯᒪᔪᓐᓇᕐᓂᖓᓄᑦ.  

ᐅᑯᐊ ᑐᒃᓯᕋᐅᑕᐅᕗᑦ ᒥᓂᔅᑕᒧᑦ ᒪᓕᒐᓕᐅᕈᑕᐅᓗᓂ ᑕᕆᐅᕐᒥ ᐃᒪᕐᒥ ᐊᕙᑎᖓᓂᓗ ᓴᐳᓐᓂᐊᖅᑕᐅᕕᒃᓴᐅᖁᔨᓂᖅ 

ᕿᑭᖅᑕᓂ ᐊᖏᖃᑎᒌᒐᓱᐊᕈᑕᐅᓂᖏᓐᓂ ᐃᓄᐃᑦ ᐊᒃᑐᖅᑕᐅᓯᒪᓂᖏᓐᓄᑦ ᐃᑲᔫᓯᐊᖅᑖᕈᑎᒃᓴᖏᓄᓪᓗ 

ᐊᖏᕈᑎᒃᓴᓂᒃ ᓴᕿᑎᑦᑎᔪᒪᓂᖅ ᐊᑐᕐᓗᑎᒃ ᓄᓇᕗᒻᒥ ᓄᓇᑖᕈᑎᑦ ᐊᖏᕈᑎᖏᓐᓂ.  ᐃᓄᐃᑦ ᐊᒃᑐᖅᑕᐅᓯᒪᓂᖏᓐᓄᑦ 

ᐃᑲᔫᓯᐊᒃᓴᖏᓐᓄᑦ ᐊᖏᕈᑎᒃᓴᖏᑦ ᑖᒃᑯᓄᖓ ᑲᓇᑕᐅᑉ ᒐᕙᒪᒃᑯᖏᑦ ᐊᒻᒪᓗ ᑭᐅ−ᐊᐄ−ᑯᓐᓄᑦ ᒫᓐᓇᐅᔪᖅ 

ᐊᖏᖃᑎᒌᒑᓱᐊᕈᑕᐅᓕᕐᒪᑕ ᐱᔭᕇᖅᑕᐅᕕᒃᓴᖃᖅᓱᑎᒡᓗ ᓯᕗᓂᐊᒍᑦ ᓴᐳᓐᓂᐊᖅᑕᐅᓯᒪᕕᒃᓴᖅᑎᑕᐅᓚᐅᖏᓂᖓᓂ 

ᓱᓕ. 

ᕿᑭᖅᑕᐃᑦ ᑕᐅᕙᓂ ᐃᓂᓖᑦ ᖃᐅᔨᓴᕐᕕᐅᓯᒪᓂᖏᑦ  ᕿᑭᖅᑕᒐᓴᐅᓂᖏᓐᓂ ᐆᒪᔪᖃᕐᕕᐅᑦᑎᐊᕐᓂᖏᓐᓄᑦ ᐊᒻᒪᓗ 

ᐊᕙᑎᖃᑦᑎᐊᕐᓂᖓᓄᑦ ᐱᒻᒪᕆᐅᖕᒪᑕ  ᐆᒪᔪᖃᕐᓂᖏᓐᓄᑦ (ᐃᒪᕐᒥᐅᑕᓕᕆᔨᒃᑯᑦ 2011) ᑕᐅᕙᓂ ᕼᐊᑦᓴᓐᐲᑉ 

ᑕᓯᐅᕐᔭᕐᔪᐊᑉ ᓂᒋᐊᑕ ᑲᓇᖕᓇᖅᐸᓯᖓᓃᑦᑐᖅ. ᐊᒻᒪᑕᐅᖅ ᐃᑲᔪᖅᓱᖅᑕᐅᓗᑎᒃ ᐃᓄᖕᓄᑦ 

ᓴᐳᓐᓂᐊᖅᑕᐅᖁᔭᐅᓂᖓᓄᑦ, ᐱᒋᐊᖅᑎᑕᐅᔪᒪᔪᖅ ᓴᐳᓐᓂᐊᖅᑕᐅᓯᒪᕝᕕᒃᓴᖅ ᐃᑲᔫᑕᐅᓂᐊᖅᑐᖅ ᑲᓇᑕᐅᑉ 

ᑐᕌᒐᕆᔭᖏᓐᓄᑦ ᓴᐳᓐᓂᐊᖅᑕᐅᖁᔨᓂᖓᓂᒃ ᑕᒫᓂ 25% ᐳᓴᓐᑎᖏᓂᖁᔭᐅᔪᓂᒃ ᑕᕆᐅᕐᒥ ᐃᒪᖁᑎᖏᓐᓂᒃ 

ᓴᐳᓐᓂᐊᖅᑕᐅᓯᒪᖁᓕᕐᓂᖅ ᑎᑭᓪᓗᒍ 2025 ᐊᕐᕌᒍᖓᓄᑦ, ᐊᒻᒪᓗ ᑎᓕᔭᐅᓯᒪᖁᓪᓗᒋᑦ 

ᐃᓚᒋᔭᐅᓂᖅᓴᐅᖃᑕᕆᐊᖃᕐᓂᖏᑦ ᓄᓇᓕᑐᖃᐃᑦ ᑲᑐᔾᔨᖃᑎᒌᖕᓂᕐᒧᑦ ᐃᑲᔪᕐᓂᖃᕐᓂᐊᖅᑐᑦ 

ᐊᖀᖃᑎᒌᑦᑎᐊᕈᓐᓇᕐᓂᖏᓐᓄᑦ ᐃᓄᐃᑦ ᐃᖕᒥᓂᒃ−ᐃᓱᒪᓕᐅᖅᑎᐅᕙᓪᓕᐊᔪᓐᓇᕐᓂᖏᓐᓄᑦ ᐃᓄᖕᓂᒃ 

ᓯᕗᓕᖅᑎᖃᕐᓗᑎᒃ ᐊᒻᒪᓗ ᑲᑐᔾᔨᖃᑎᒌᒡᓗᑎᒃ ᑕᕆᐅᕐᒥ ᐃᒪᕐᓂᒃ ᓴᐳᓐᓂᐊᖅᑎᐅᓂᕐᒥᒃ ᓇᐅᑦᑎᖅᑐᐃᔨᖃᕐᓂᖏᓐᓂᓗ.  

ᑐᕌᒐᕆᔭᐅᔪᑦ ᓇᓗᓇᐃᖅᑕᐅᓯᒪᓕᖅᑐᑦ ᑕᐅᕙᓂ ᕿᑭᖅᑕᐃᑦ ᑕᕆᐅᕐᒥ ᐃᒪᕐᒥ ᓴᐳᓐᓂᐊᖅᑕᐅᓯᒪᕝᕕᒃᓴᖓᓂᒃ, 

ᐃᒪᐃᓕᖓᔪᓂᒃ: 



a) ᐃᑲᔪᖅᓱᐃᓂᕐᒥᒃ ᓴᐳᓐᓂᐊᖅᑕᐅᓂᖏᓐᓂᒃ, ᒥᐊᓂᕆᔭᐅᕙᓐᓂᖏᓐᓂᒃ, ᑐᑭᓯᐅᒪᔭᐅᓂᖏᓐᓂᓗ ᑕᕆᐅᕐᒥ 

ᐊᕙᑎᐊ ᕿᑭᖅᑕᒐᓴᐃᑦ ᐊᑯᓐᓂᖏᓐᓂ, ᑕᐃᒃᑯᓂᖓᓗ ᐃᓚᖃᕐᓗᑎᒃ ᐆᒪᔪᓂᒃ, ᐊᓯᖏᓐᓂᒡᓗ 

ᐱᑕᖃᓲᖑᔪᓂᒃ, ᐊᒃᓱᒻᒪᕆᐊᓗᒃ ᐊᓐᓂᕐᓂᖃᖅᑐᓂᒃ ᐃᓄᖕᓄᑦ ᐊᒻᒪᓗ ᐃᓕᖅᑯᓯᑐᖃᖏᓐᓄᑦ; ᐊᒻᒪᓗ  

b) ᐃᑲᔪᖅᓱᐃᓂᕐᒧᑦ ᐃᓄᐃᑦ ᓯᕗᓕᖅᑎᖏᓐᓂᒃ ᓴᐳᓐᓂᐊᖅᑕᐅᓂᖓᓄᑦ ᕿᑭᖅᑕᐃᑦ ᐅᔾᔨᑐᑦᑎᐊᖁᑕᐅᓂᕐᒧᑦ 

ᑲᔪᓯᔭᕆᐊᖃᕐᓂᖏᑦ ᐃᓄᐃᑦ ᐃᓕᖅᑯᓯᑐᖃᖏᑦ, ᐱᒻᒪᕆᐅᑎᑉᐸᒃᑕᖏᑦ, ᐊᒻᒪᓗ ᐱᐅᓯᕆᕙᒃᑕᖏᑦ, 

ᑲᔪᓯᔪᓐᓇᖁᓗᒋᑦ ᑲᑎᖅᓱᐃᕙᓪᓕᐊᓂᖏᓐᓂᒃ, ᖃᐅᔨᑎᑦᑎᕙᓪᓕᐊᖏᓐᓇᕐᓂᖏᓐᓂᓗ ᐃᓄᐃᑦ 

ᖃᐅᔨᒪᔭᑐᖃᖏᓐᓂᒃ ᐊᒻᒪᓗ ᐃᓄᐃᑦ ᐸᕿᔨᐅᓂᖏᓐᓂᒃ ᐊᒻᒪᓗ ᐊᐅᓚᑦᑎᔨᐅᓂᖏᓐᓂᒃ.  

ᓴᐳᓂᐊᖅᑕᐅᓂᖓ ᐊᑖᒍᑦ ᒥᓂᔅᑕᒧᑦ ᒪᓕᐅᕈᑕᐅᓂᖓᓄᑦ ᓄᖃᖅᑎᑦᑎᓗᑕᐅᓇᔭᖅᑐᖅ ᑕᒪᐃᓐᓂᑦᑎᐊᖅ 

ᐱᓕᕆᕕᐅᕙᖕᓂᖏᓐᓂᒃ ᑕᐅᕙᓂ, ᐊᑯᓂᐅᑎᒋᓂᐊᖅᑐᒥᒃ ᑕᓪᓕᒪᓂᒃ ᐊᕐᕌᒍᓂᒃ. ᑕᒪᓐᓇ ᑐᑭᓕᒃ 

ᐱᓕᕆᕕᐅᓇᔭᓚᐅᖅᑑᒐᓗᐊᑦ ᒪᓕᒐᖅᑎᒍᑦ ᑕᐅᕙᓂ 12-ᖑᓚᐅᖅᑐᓂ ᑕᕿᓂ ᓯᕗᓂᐊᒍᑦ ᑲᔪᓯᔪᓐᓇᖅᑎᑕᐅᓚᐅᖅᑐᓂᒃ 

(ᐅᕝᕙᓗᓐᓃᑦ ᐊᖏᕈᑕᐅᓚᐅᖅᑐᓂ ᑲᓇᑕᐅᑉ ᓄᓇᕗᓪᓗᓐᓂᑦ ᒐᕙᒪᒃᑯᑦ ᐱᔪᓐᓇᐅᑎᖓᒍᑦ, ᓚᐃᓴᓐᓯᒃᑯᓪᓗᓐᓃᑦ 

ᐊᓯᐊᖑᓪᓗᓐᓃᑦ ᑲᔪᓯᓂᐊᑐᐃᓐᓇᓚᐅᖅᑐᓂᒃ ᑲᔪᓯᑎᑕᐅᔪᓐᓇᕋᔭᓚᐅᖅᑐᑦ ᐊᑐᕐᓂᖓᓂ ᒪᓕᒐᓕᐊᖓ. ᒥᓂᔅᑕᒧᑦ 

ᒪᓕᒐᓕᐊᖓ ᐊᑐᕐᓂᖓᓂ, ᓄᑖᓂᒃ ᐊᓯᖏᓐᓂᒃ ᑭᓇᒃᑯᑐᐃᓐᓇᖅ ᐱᓕᕆᔪᓇᔾᔮᕈᓃᖅᑐᑦ ᐊᓯᖏᓐᓂᒃ ᐃᓄᐃᑦ 

ᐱᓕᕆᔪᓐᓇᖅᑕᖏᓐᓂᒃ ᐅᖃᐅᓯᒪᔪᓂᒃ ᒪᓕᒃᑕᐅᓗᑎᒃ ᓄᓇᕗᒻᒥ ᓄᓇᑖᕈᑎᑦ ᐊᖏᕈᑎᖏᑦ ᑕᐃᒋᓪᓗᑎᒃ ᓄᓇᕕᖕᒥ 

ᓄᓇᑖᕈᑎᓄᑦ ᐊᖏᕈᑎᑎᒍᑦ, ᐊᒻᒪ ᑕᕆᐅᕐᒥ ᐃᒪᕐᒥ ᖃᐅᔨᓴᕐᕕᐅᔪᓐᓇᕐᓂᖅ, ᐃᓄᓕᒪᓄᓪᓗ ᑐᕌᖓᔪᓂᒃ 

ᐊᑕᕐᓇᖅᑐᒦᒃᑯᑕᐅᔪᑦ ᑲᔪᓯᔪᓐᓇᖅᑐᑦ, ᑲᓇᑕᓕᒫᒥᓗ ᓴᐳᓐᓂᐊᖅᑎᖃᕆᐊᖃᕐᓂᖏᑦ, ᑲᓇᑕᒥᓗ 

ᓇᖏᐊᕐᓇᕈᑎᖃᕆᐊᖃᖏᓂᕐᒥᒃ ᐅᓗᕆᐊᓇᖅᑐᓂᒡᓗᓐᓃᑦ, ᒪᓕᒐᓕᕆᔨᖃᕈᓐᓇᖅᓱᑎᒃ, 

ᑐᐊᕕᕐᓇᖅᑐᓕᕆᔨᔪᓐᓇᖅᑐᓗᓐᓃᑦ ᒪᓕᒃᑕᐅᓗᑎᒃ ᑎᑎᕋᖅᓯᒪᓂᖏᑦ 35.1(3)−ᒥ ᑕᕆᐅᕐᒥ ᐃᒪᓕᕆᓂᕐᒧᑦ 

ᒪᓕᒐᓕᐅᕈᑎᓂ, ᑲᔪᓯᑎᑕᐅᔪᓐᓇᖅᐳᑦ ᑕᒪᒃᑯᐊ ᐃᒪᐃᓕᖓᔪᒥᒃ ᒪᓕᑐᐊᕈᑎᒃ.  

ᐱᒋᐊᖅᑎᑕᐅᔪᒪᔪᑦ ᕿᑭᖅᑕᐃᑦ ᒥᓂᔅᑕᒧᑦ ᒪᓕᒐᓕᐅᕈᑕᐅᓗᑎᒃ ᑕᕆᐅᕐᒥ ᐃᒪᐃᑦ ᐊᕙᑎᖏᓪᓗ 

ᓴᐳᓐᓂᐊᖅᑕᐅᓯᒪᕕᒃᓴᖓᓂ ᐊᔪᓕᕈᑕᐅᓂᐊᖅᑐᑦ ᑕᒪᐃᓐᓂᑦᑎᐊᖅ ᑭᓇᒃᑯᑐᐃᓐᓇᕐᓄᑦ ᐱᓕᕆᕝᕕᐅᔪᓐᓇᕐᓂᖅ, 

ᐸᕝᕕᓴᒍᑕᐅᔪᓐᓇᕐᓂᖅ, ᓱᕋᖅᑎᕆᔪᓐᓇᕐᓂᖅ, ᓱᑰᕈᖅᑎᑦᑎᔪᓐᓇᕐᓂᖅ, ᐲᔭᐃᓗᐊᑕᐅᔪᓐᓇᖅᑐᓂᓪᓗᓐᓃᑦ ᑕᐅᕙᖓᑦ  

ᑕᕆᐅᕐᒥ ᐃᒪᐃᑦ ᐊᕙᑎᖏᓪᓗ ᓴᐳᓐᓂᐊᖅᑕᐅᓯᒪᕝᕕᖓᓂᒃ ᑕᒪᒃᑯᓂᖓ ᖃᓄᐃᑐᑐᐃᓐᓇᕐᓂᒃ ᐊᔾᔨᖃᖏᑦᑐᓂᒃ 

ᓄᓇᖏᓐᓂᒃ ᐅᕝᕙᓗᓐᓂᑦ ᓄᓇᑐᖃᕆᔭᐅᔪᕝᕕᓂᐅᔪᓂᒃ ᐅᕝᕙᓗᓐᓂᑦ ᖃᓄᐃᑐᑎᐃᓇᕐᓂᒃ ᐆᒪᔪᖃᕐᕕᐅᓂᖏᓐᓂ 

ᒥᑭᔫᑎᓂᒡᓗᓐᓃᑦ ᐅᕝᕙᓗᓐᓃᑦ ᖃᓄᑐᐃᓐᓇᖅ ᐃᓚᒋᔭᐅᓂᖏᓐᓂᒃ ᓇᔪᒐᕆᔭᐅᕙᓐᓂᖏᓐᓂᒃ, 

ᑕᐃᒪᐃᓕᖓᓕᕈᓐᓇᕐᓂᖏᓐᓂᓗᓐᓃᑦ ᐃᓗᐊᓂ ᑭᒡᓕᖃᕐᕕᖓᑕ, ᒪᑯᐊ ᑲᔪᓯᔪᓐᓇᖅᑎᑕᐅᔪᑑᕙᖕᓂᐊᕐᓗᑎᒃ:   

ᐊᔾᔨᒌᖏᓐᓂᖏᑦ ᑲᔪᓯᔪᓐᓇᖅᑐᑦ ᐱᓕᕆᐊᒃᓴᐃᑦ 

ᐱᔾᔪᑕᐅᓂᖏᓐᓄᑦ ᑎᑎᕋᖅᓯᒪᓂᖏᑦ 35.1(2)(a) ᑕᕆᐅᓕᕆᓂᕐᒧᑦ ᐃᒪᕐᓂᒃ ᒪᓕᒐᕐᓂᒃ, ᒪᑯᐊ ᐊᑖᓂ ᑎᑎᕋᖅᓯᒪᔪᑦ 

ᑲᔪᓯᔪᓐᓇᕐᓂᐊᖅᑐᑦ ᐱᓕᕆᐊᖑᕙᒃᑐᑦ ᑕᐅᕙᓂ ᑕᕆᐅᕐᒥ ᐃᒪᐃᑦ ᐊᕙᑎᖏᓪᓗ ᓴᐳᓐᓂᐊᖅᑕᐅᓯᒪᕕᖓᓂ:  

• ᐊᖑᓇᓱᒍᓐᓇᕐᓂᖅ ᒥᑭᒋᐊᕐᓂᐊᕈᓐᓇᕐᓗ (ᐊᑭᓖᕙᒃᑐᓂᒡᓗ ᐊᐅᓚᕈᔾᔨᔪᓐᓇᕐᓂᖅ)  

• ᐃᖃᓗᒃᓯᐅᕐᓂᖅ (ᐊᑭᓕᕙᒃᑐᓂᒡᓗ ᐊᐅᓚᕈᔾᔨᕙᓐᓂᖅ ᐃᖃᓗᒃᓯᐅᕐᓂᖅ)  

• ᑲᑎᖅᓱᐃᕕᐅᔪᓐᓇᕐᓂᖅ ᐃᒪᕐᒥᐅᑕᓂᒃ ᐱᕈᖅᓯᒪᔪᓂᒃ 

• ᓴᓇᔭᐅᓂᖏᓐᓂ, ᐲᔭᖅᑕᐅᓂᖏᓐᓂ, ᐋᕿᐅᒪᑎᑕᐅᓂᖏᓐᓂᒃ, ᓴᓇᒋᐊᖅᑕᐅᖃᑕᕐᓂᖏᓐᓂᓗ, 

ᐊᑐᖅᑕᐅᖃᑕᕐᓂᖏᓪᓗ ᐱᖁᑎᑦ ᑕᕆᐅᑉ ᓯᑯᐊᒍᑦ 

• ᐅᒥᐊᖅᑐᕐᕖᑦ 

• ᑲᓇᑕᐅᑉ ᒐᕙᒪᒃᑯᑦ ᓴᐳᓐᓂᐊᖅᑎᒃᑯᑦ ᓴᐳᓐᓂᐊᕐᓂᕐᒥᒃ ᖃᐅᔨᓴᖃᑕᕐᓂᖏᓐᓂ 

• ᓯᑯᓯᐅᑎᓕᕆᔨᒃᑯᑦ ᑲᓇᑕᒥ ᓯᑯᓯᐅᑎᓕᕆᔨᒃᑯᓐᓄᑦ ᖃᐅᔨᓴᖅᑕᐅᕙᓐᓂᖏᓐᓂ 

• ᐳᓚᕋᑦᑐᓕᕆᓂᕐᒧᑦ ᐱᓕᕆᐊᑦ 

• ᐃᕿᐊᖑᔭᐃᑎᑦ ᑲᔾᔮᓇᖅᑐᖅᓯᐅᕐᓂᖅ ᐱᓕᕆᐊᑦ 

• ᐃᓕᓐᓂᐊᖅᑐᓕᕆᓂᕐᒧᑦ ᐱᓕᕆᓂᐊᑦ  

• ᐊᐅᓛᕈᓐᓇᕐᓂᖅ ᓯᑯᒃᑯᑦ ᓯᑭᑑᒃᑯᑦ, ᐊᐅᓚᐅᑎᓕᒃᑐᑯᑦ, ᐊᐅᓚᐅᑎᓗᒃᑰᖏᑦᑐᕐᓗ 

• ᐃᓄᐃᑦ ᖃᐅᔨᒪᔭᑐᖏᓐᓂᒃ ᓄᓇᓕᖕᓄᓪᓗ−ᐊᐅᓚᑕᐅᔪᓂᒃ ᖃᐅᔨᓴᕐᓂᕐᒥᒃ (ᓇᐅᑦᑎᖅᑐᐃᕙᓐᓂᖏᓐᓂᓗ) 



• ᖃᐅᔨᓴᖅᑎᓄᑦ ᐱᓕᕆᐊᑦ 

• ᑕᕐᕆᔭᐅᓯᐅᖃᑕᕐᓂᖅ ᐊᔾᔨᓕᐅᕆᓂᖅ ᑐᓴᐅᒪᑎᓕᕆᓂᖅ 

ᐃᒪᕐᒥᐅᑕᓕᕆᔨᒃᑯᑦ ᑐᑭᓯᓂᐊᕐᕕᖃᖅᓯᒪᔪᑦ ᓄᓇᓕᖕᓂ ᓴᓂᑭᓗᐊᕐᒥ, ᑭᐅ−ᐊᐄ−ᑯᓐᓂᒃ, ᓄᓇᕗᑦ ᒐᕙᒪᒃᑯᖏᓐᓂᒃ, 

ᐊᒃᑐᖅᑕᐅᓯᒪᖃᑕᐅᔪᓐᓇᖅᑐᓂᒃ ᐊᓯᖏᓐᓂᒡᓗ ᑲᓇᑕᐅᑉ ᒐᕙᒪᒃᑯᖏᓐᓂᒃ ᐃᖃᓇᐃᔭᕐᕕᒐᓴᓐᓂᒃ ᓇᓗᓇᐃᔭᐃᖁᓗᒋᑦ 

ᒫᓐᓇᐅᓕᖅᑐᖅ ᐊᖏᕈᑕᐅᓯᒪᔪᓂᓗᓐᓃᑦ ᐱᓕᕆᐊᒃᓴᓂᒃ ᐱᒋᐊᖅᑎᑕᐅᔪᒪᔪᓂᒃ ᕿᑭᖅᑕᐃᑦ ᑕᕆᐅᕐᒥ ᐃᒪᕐᒥ 

ᓴᐳᓐᓂᐊᖅᑕᐅᓯᒪᕝᕕᒃᓴᖓᓂᒃ. 

ᐱᓕᕆᐊᒃᓴᐃᑦ ᐊᑐᕐᓂᕐᒧᑦ ᓄᓇᕗᒻᒥ ᓄᓇᑖᕈᑏᑦ ᐊᖏᕈᑎᖓᒍᑦ ᐊᒻᒪᓗ ᓄᓇᕗᒻᒥ ᓄᓇᑖᕈᑏᑦ ᐊᖏᕈᑎᖓᒍᑦ 

ᐱᒋᐊᖅᑎᑕᐅᔪᒪᔪᖅ ᒪᓕᒐᓕᐊᖅ ᐊᑐᖅᑕᐅᓇᔭᖏᑦᑐᖅ ᐱᔾᔪᑎᖃᖅᑐᓂᒃ ᐃᓄᐃᑦ ᐱᔪᓐᓇᐅᑎᖃᕐᕕᒋᔭᖏᓐᓂᒃ ᑕᒫᓂ 

ᓄᓇᕗᒻᒥ ᓄᓇᑖᕐᕕᐅᓂᕐᒥᒃ, ᒪᓕᒃᑕᐅᓪᓗᑎᒃ ᑎᑎᕋᖅᓯᒪᓂᖏᑦ ᓄᓇᕗᒻᒥ ᓄᓇᑖᕈᑎᑦ ᐊᖏᕈᑎᖏᓐᓂ ᐊᒻᒪᓗ 

ᓄᓇᕕᖕᒥ ᓄᓇᑖᕈᑎᑦ ᐊᖏᕈᑎᖏᓐᓂ.  

ᐃᓄᓕᒫᓄᑦ ᐊᑦᑕᕐᓇᖅᑐᒥᑦᑕᐃᓕᒪᔭᕆᐊᖃᕐᓂᖅ ᓇᖏᐊᖅᑐᖃᖅᑕᐃᓕᔪᒥ ᐅᓗᕆᐊᓇᖅᑐᓂᓗᓐᓃᑦ 

ᖃᓄᑐᐃᓐᓇᖅ ᐱᓕᕆᔪᖃᖅᐸᑦ ᑭᒡᒐᖅᑐᐃᓗᓂ ᐱᔾᔪᔾᔨᓗᓂ ᑲᓇᑕᐅᑉ ᒐᕙᒪᒃᑯᖏᓐᓂᒃ ᑐᕌᖓᔪᓂᒃ 

ᐊᑕᕐᓇᖅᑐᖃᖅᑎᑦᑎᑕᐃᓕᒪᔭᕆᐊᖃᕐᓂᖏᓐᓂᒃ, ᑲᓇᑕᓕᒫᒥ ᓴᐳᓐᓂᐊᖅᑎᒃᑯᓐᓄᑦ, ᑲᓇᑕᓕᒫᒥᓗᓐᓃᑦ 

ᐊᑕᕐᓇᖅᑐᖃᕈᓐᓇᖅᑐᓂᒃ ᑲᒪᔨᐅᔪᓂᒃ, ᐸᓖᓯᒃᑯᓐᓄᓗᓐᓃᑦ ᑲᒪᒋᔭᐅᔪᓂᒃ, ᑐᐊᕕᕐᓇᖅᑐᓕᕆᔪᓂᓪᓗᓐᓃᑦ 

(ᐊᕙᑎᓕᕆᓂᕐᒥᒃ ᐃᓚᖃᖅᑐᓂᒃ ᑐᐊᕕᕐᓇᖅᑐᓕᕆᓂᕐᒥᒃ) ᑲᔪᓯᑎᑕᐅᔪᓐᓇᖅᐳᑦ ᒪᓕᒐᖅᑎᒍᑦ ᑭᓯᐊᓂ 

ᐅᓂᒃᑳᕈᑎᒃᓴᖃᑦᑎᐊᕈᑎᒃ ᐊᑐᕐᓗᑎᒃ ᐃᓗᓕᖏᓐᓂᒃ ᓈᓴᐅᑎᓕᖕᓂᒃ 35.1(3)−ᒥ ᐊᑐᕐᓗᓂ ᑕᕆᐅᕐᒥ ᐃᒪᓕᕆᓂᕐᒧᑦ 

ᒪᓕᒐᓕᕆᔪᓐᓇᐅᑎᓂᒃ, ᓲᕐᓗ ᕿᓂᖅᑐᖃᓕᖅᐸᑦ, ᐃᑲᔪᖅᑕᐅᔭᖅᑐᕆᐊᓕᖕᓂᓗᓐᓃᑦ, ᐅᒥᐊᕐᔪᐊᓕᕆᔪᖃᓕᖅᐸᑦ 

ᑐᐊᕕᕐᓇᖅᑐᒥᒃ, ᖃᖓᑕᓲᒃᑯᓪᓗᓐᓃᑦ ᐱᓂᕐᓗᒃᑐᖃᖅᐸᑦ, ᑲᓇᑕᓕᒫᒧᓪᓗᓐᓃᑦ ᖃᐅᔨᓴᖅᑕᐅᔪᖃᕆᐊᖃᖅᐸᑦ  

   

3.  ᐅᖃᐅᓯᐅᕆᓗᒍ ᑕᐅᕙᓐᓇ ᖃᓄᐃᓕᖓᓂᖓ  

a.  ᓇᓃᓐᓂᖓ  

ᐱᒋᐊᖅᑎᑕᐅᔪᒪᔪᖅ ᓴᐳᓐᓂᐊᖅᑕᐅᓯᒪᕝᕕᒃᓴᖅ ᐃᓂᓕᒃ ᑕᐅᕙᓂ ᓂᒋᐊᑕ ᑲᓇᖕᓇᖅᐸᓯᖓᓂ ᑎᕆᖁᖓᓂ ᕼᐊᑦᓴᓐᐲᑉ 

ᑕᓯᐅᔭᕐᔪᐊᑉ (ᑕᑯᔭᒃᓴᓕᐊᖅ 1). ᑭᒡᓕᒃᓴᖓ ᐋᕿᒋᐊᖅᑕᐅᑦᑎᐊᒃᑲᓐᓂᓚᐅᖅᑐᑦ ᑲᑐᔾᔨᖃᑎᒌᒃᓱᑎᒃ ᓄᓇᓖᑦ ᓴᓂᑭᓗᐊᕐᒥ 

ᐊᒻᒪᓗ ᑭᐅ−ᐊᐃ−ᐄᒃᑯᑦ. ᑭᒡᓕᒃᓴᖏᑦ ᐱᒋᐊᖅᑎᑕᐅᔪᒪᔪᑦ ᕿᑭᖅᑕᐃᑦ ᑕᕆᐅᕐᒥ ᐃᒪᕐᒥ ᓴᐳᓐᓂᐊᖅᑕᐅᓯᒪᕝᕕᒃᓴᖓᓂ 

ᐊᕙᓗᐊᓂᒃ ᕿᑭᖅᑕᒐᓴᐃᑦ ᑕᕆᐅᕐᒥ ᕆᖃᓯᐅᑎᓗᒍᓗ ᓄᓇᖓᑦ ᓴᓂᑭᓗᐊᑉ, ᑕᒪᐃᓐᓂᑦᑎᐊᕐᓗ ᓄᓇᕗᒻᒥᓂᖓ, 

ᐃᓚᖃᕆᕗᑦ ᑕᕆᐅᑉ ᐃᖅᑲᖓᓂᒃ (ᓇᑎᐊᓂᒃ), ᓄᓇᖓᓂᒃ ᑕᖃᒪᓂ ᒪᓴᐅᓂᖓᓂᒃ ᐃᑎᓂᖃᖅᑎᒋᔪᒥᒃ ᑕᓕᒪᓂᒃ 5 

ᒦᑕᓂᒃ ᑕᐅᓄᖓ ᑐᑭᒧᑦ ᐆᒃᑐᑎᓕᖕᒧᑦ ᑎᑭᓪᓗᒍ, ᐃᒪᐅᓂᖓᓗ ᐃᓚᒋᔭᐅᓗᓂ ᐊᒻᒪᓗ ᓯᑯᖓ ᐊᑕᓃᑦᑑᑉ 

ᑎᓂᖓᓂᖓᑕ ᐃᑲᓐᓂᖅᐹᖑᓂᖓᓄᑦ ᐱᒋᐊᖅᐸᒃᑐᖅ.  



  

ᑕᑯᑎᑦᑎᒋᐊᕈᑦ 1. ᓄᓇᖑᐊᖅ ᐱᒋᐊᖅᑎᑕᐅᔪᒪᔪᖅ ᕿᑭᖅᑕᐃᑦ ᑕᕆᐅᕐᒥ ᐃᒪᕐᒥ ᓴᐳᓐᓂᐊᖅᑕᐅᓯᒪᕝᕕᒃᓴᕐᒥᒃ 

  

b.  ᐊᕙᑎᖏᓪᓗ ᐆᒪᔪᖃᕐᕕᐅᓂᖏᓪᓗ ᐱᒻᒪᕆᐅᓂᖃᖅᐳᑦ 

ᐱᒋᐊᖅᑎᑕᐅᔪᒪᔪᖅ ᕿᑭᖅᑕᐃᑦ ᑕᕆᐅᕐᒥ ᐃᒪᕐᒥ ᓴᐳᓐᓂᐊᖅᑕᐅᓯᒪᕝᕕᒃᓴᖓᑦ ᐃᓚᖃᖅᐳᖅ ᑲᓇᑕᐅᑉ 

ᐅᑭᐅᖅᑕᖅᑐᖅᐸᓯᐅᓂᖓᓂᒃ ᐱᑕᓕᓐᓂᒃ ᐊᓐᓂᕐᓇᖅᑐᑎᒻᒪᕆᖕᓂᒃ ᐃᓄᓐᓄᑦ ᐊᕐᕌᒍᓕᒫᖅᑐᓂᒃ ᐊᒻᒪᓗ ᐊᕐᕌᒍᑉ 

ᐃᓛᐃᓐᓈᒍᑦ ᐱᑕᖃᕐᕕᐅᕙᓐᓂᖓᓂᒃ ᐱᒻᒪᕆᐊᓗᖕᓂᒃ ᐆᒪᔪᓂᒃ, ᐊᔾᔨᒌᖏᑦᑑᑎᐅᔪᓂᒃ ᐃᒪᕐᒥᐅᑕᓂᒃ ᐊᒻᒪᓗ ᐳᐃᔨᓂᒃ. 

Eᑕᐅᕙᓂ ᑕᕆᐅᕐᒥ ᐃᒪᐃᑦ ᐊᕙᑎᖏᓪᓗ ᓴᐳᓐᓂᐊᖅᑕᐅᓯᒪᕕᖓᓂ ᐊᕙᓗᔭᐅᓯᒪᕗᑦ ᓴᓂᑭᓗᐊᑉ ᕿᑭᖅᑕᒐᓴᖏᑦ, 

ᑕᐅᕙᓐᓇ ᐊᔾᔨᖃᖏᒻᒪᑦ, ᐱᒻᒪᕆᐊᓘᓪᓗᓂ ᐊᕙᑎᖓ, ᐃᓚᖃᐅᖅᓱᓂᓗ ᐊᑑᑎᖃᕐᔪᐊᖅᑐᓂᒃ ᐊᕙᑎᒥᒃ 

ᐊᕙᑎᒥᐅᑕᖃᕐᓂᖏᓐᓂᓗ ᒪᑯᓂᖓ ᐃᓚᖃᖅᑐᓂᒃ:  1) ᐃᑭᕋᔅᓴᖃᐃᓐᓇᕐᒪᑦ ᓯᑯᕙᖏᑦᑐᓂᒃ ᓴᖏᔪᒥᒃ ᐊᒻᒪᓗ 



ᑕᐃᒪᖓᑦ ᐆᒪᔪᖃᕐᕕᐅᓗᓂ ᐱᒻᒪᕆᐅᔪᓂᒃ ᐃᑭᕋᔅᓴᐃᖃᐃᓐᓇᕐᓂᖓᓄᑦ ᐅᑭᐅᒃᑯᑦ; 2) ᐊᖏᔪᐊᓗᖕᒥᒃ ᑕᑭᔪᐊᓗᖕᒥ 

ᑰᓕᒃ ᐊᒻᒪᓗ ᑰᑉ ᐹᖓᓂᒃ ᐃᒪᑦᑎᐊᕚᓗᖕᒥᒃ; 3) ᐱᑕᓕᐊᓘᕙᒃᑐ ᑕᕆᐅᕌᓘᑉ ᓇᑎᐊᓂ ᐃᖅᑲᖓᓂᒃ 

ᖁᑉᐱᕈᐃᓐᓇᐅᕗᖅ, ᕿᒥᕐᓗᖃᖏᑦᑐᓂᒃ ᓯᓚᑖᒍᑦ ᓂᕿᒃᓴᔭᕆᔭᐅᕙᒃᑐᓂᒃ; 4) ᐊᒥᓱᐊᓘᕙᒃᑐᑦ ᐅᑭᐅᒃᑯᑦ 

ᑕᐅᕙᓃᖏᓐᓇᓲᑦ ᒥᑏᑦ; 5) ᐅᑎᖅᑲᑕᐃᓐᓇᓲᑦ ᐃᖃᓗᒃᐲᑦ ᐊᒻᒪᓗ ᐊᓯᖏᑦ ᓂᕆᔭᒃᓴᐅᓲᖑᖕᒥᔪᑦ; 6) ᑕᐅᕙᓃᑦ 

ᐱᑕᖃᓲᖑᕗᑦ ᐳᐃᔩᑦ ᐃᒪᕐᒥᐅᑕᐃᑦ ᓲᕐᓗ ᐊᐃᕕᑦ, ᐅᒡᔪᐃᑦ, ᕿᓇᓗᒐᐃᑦ, ᓇᓄᐃᑦ, ᓇᑦᓰᓪᓗ ᐊᒻᒪᓗ ᒪᑯᓂᖓ 

ᑭᖑᓪᓕᕐᒥ 7) ᓂᕿᑦᓴᕆᕙᑦᑕᖏᑦ ᐊᒻᒪᓗ ᐱᐊᕋᖅᑖᕐᕕᐅᕙᒃᓱᑎᒃ ᐃᒪᒥᐅᑕᓄᑦ. ᐃᓚᖏᓐᓂ ᓂᒡᓚᓱᓐᓂᖅᐹᑦᓯᐊᒥ 

ᑕᕆᐅᑉ ᐃᒫᑕ ᖃᖓᓃᓲᖅ ᓯᒡᔭᖅᐸᓯᒻᒧᑦ ᖃᓂᓐᓂᖓᓂ ᕼᐊᑦᓴᓐᐲᑉ ᑕᓯᐅᔭᕐᔪᐊᕐᒥ, ᓂᒋᖅᐸᓯᐊᓃᑦᑐᓂᒃ ᓴᓪᓖ 

ᕿᑭᖅᑖᓘᐊᓂᒃ, ᑕᐅᕙᓃᒻᒪᑕ ᓴᓂᑭᓗᐊᑉ ᕿᑭᖅᑕᒐᓴᖓᑕ ᐊᕕᑦᑐᖅᓯᒪᓂᖓᓂ. ᑕᒪᒃᑯᐊ ᓂᒡᓚᓱᔾᔪᐊᖃᑕᕐᓂᖏᑦ 

ᐃᓱᒪᓇᖅᑐᑦ ᐃᒪᖅ ᐊᐅᓚᕙᓪᓕᐊᓂᖓᓄᑦ ᐊᒥᓱᕈᖅᓯᒪᕙᑦᑐᑦ ᓂᕿᑦᓴᐊᕙᑦᓴᔭᐃᑦ ᐊᑐᐃᓐᓇᐅᕙᓐᓂᖏᑦ ᐊᐅᔭᒃᑯᑦ, 

ᐱᔾᔪᑕᐅᕙᑦᓱᑎᒃ ᐱᐅᓂᖅᓴᓂᒃ ᐱᐊᕋᖅᑖᖅᐸᓪᓕᐊᖃᑕᐅᓐᓇᕐᓂᖏᓐᓄᑦ ᑕᐅᕙᓂ ᑕᐅᕆᐅᖓᓂ.   

 

ᐊᒥᔅᓲᓂᖏᑦ 8-ᖑᓯᒪᕗᑦ ᕿᑭᖅᑕᐃᑦ ᑕᕆᐅᕐᒥ ᐃᒪᕐᒥ ᓴᐳᓐᓂᐊᖅᑕᐅᓯᒪᕝᕕᒃᓴᖓᓂ (ᔫᑲᐅᔅᑭᒃᑯᑦ ᐃᓚᒋᓚᐅᖅᑕᖏᓪᓗ 

2023). ᑕᒪᒃᑯᐊ ᐃᑭᕋᓴᐃᑦ ᓯᑯᔪᐃᑦᑐᑦ ᐊᕙᓗᐊᓃᑦᑐᑦ ᕿᑭᖅᑕᐃᑦ ᐄᒪᓕᒻᒪᕆᐅᕙᒃᑐᑦ ᐊᒥᓱᐊᓗᖕᓂᓗ 

ᐆᒪᔪᖃᕐᕕᕙᒃᑐᑦ ᓲᕐᓗ ᓇᔪᒐᕆᔭᐅᕙᓐᓂᖅ ᓇᓄᕐᒧᑦ, ᐅᑮᕕᐅᕙᓐᓂᖏᓐᓄᓪᓗ, ᓂᕿᓴᒃᖃᕐᕕᐅᕙᓐᓂᖏᓄᓪᓗ 

ᕿᓇᓗᒐᕐᓄᑦ, ᐊᐃᕕᕐᓄᓪᓗ (ᔫᑲᐅᔅᑭᒃᑯᑦ ᐃᓚᒋᓚᐅᖅᑕᖏᓪᓗ 2023). ᓄᓇᓕᖕᓂ ᓴᓂᑭᓗᐊᕐᒥ ᐊᑐᖅᐸᑦᑐᑦ 

ᐃᑭᕋᓴᖏᓐᓂᒃ ᐊᖑᓇᓱᕝᕕᐅᓂᕐᒧᑦ ᑕᕆᐅᕐᒥ ᐃᒪᕐᒥᐅᑕᓄᑦ ᑎᖕᒥᐊᓄᑦ, ᓇᑦᓯᕐᓄᓪᓗ ᐅᑭᐅᑯᑦ ᑕᕿᖏᓐᓂᒃ, 

ᓄᓇᓕᒥᓄᑦ ᓂᕿᒃᓴᖃᕈᑕᐅᑲᓂᕈᓐᓇᓲᓪᓗᖑᑎᒃ ᑕᐃᒫᑦ.  

ᑰᒡᕕᐅᕙᓪᓕᐊᖏᓐᓇᕐᓂᖓᓄᑦ ᑕᐅᕗᖓ ᕿᑭᖅᑕᐃᑦ ᑕᕆᐅᕐᒥ ᐃᒪᕐᒥ ᓴᐳᓐᓂᐊᖅᑕᐅᓯᒪᕝᕕᒃᓴᖓᓄᑦ ᑰᔾᔪᐊᕌᐱᖕᒧᑦ, 

ᕿᓇᓗᒐᖅᓯᐅᕐᕕᐅᑉ ᑰᖓᓄᑦ, ᐸᑎᖅᑑᕐᒧᑦ ᐊᒻᒪᓗ ᑕᐃᔭᐃᔪᒥ La Grande River ᑰᖓᓂᒃ ᑕᐅᕙᖓᑦ ᓯᔾᔭᖓᓂᒃ 

ᑯᐸᐃᒃ ᐊᒻᒪᓗ ᔭᐃᒥᓯᐲᑦ ᑕᓯᐅᔭᕐᔪᐊᖓᓂᒃ. ᑕᐃᑯᖓ ᑰᒡᔪᐊᕌᐱᒻᒥᖔᖃᑦᑕᖅᑐᑦ ᐃᒪᖅ ᓄᓇᖅᐱᐅᓂᕐᒧᑦ ᑐᕌᖓᓗᓂ 

ᐅᖓᓯᒃᑐᒧᑦ, ᓂᕿᓴᖃᑦᑎᐊᕈᑕᐅᕙᒃᑐᖅ ᐃᒪᕐᒥ ᐊᐅᓚᔪᖃᐃᓐᓇᕐᓂᖓᓄᑦ ᐊᕙᓗᐊᓂ. (ᔫᑲᐅᔅᑭᒃᑯᑦ 

ᐃᓚᒋᓚᐅᖅᑕᖏᓪᓗ 2023).   

 

ᑕᕆᐅᑉ ᐃᒪᐅᑉ ᐃᖅᑲᖓ ᓴᐳᓐᓂᐊᖅᑕᐅᓯᒪᕝᕕᐅᑉ ᐱᑕᖃᕐᕕᐅᖏᓐᓇᖅᑐᖅ ᐊᒥᓱᓂᒃ ᐊᔾᔨᒌᖏᑦᑑᑎᐅᔪᓂᒃ 

ᕿᒥᕐᓗᖃᖏᑦᑐᓂᒃ ᖁᑉᐱᕐᕈᖕᓂᒃ ᐊᓯᖏᓐᓂᓗ ᑕᐃᒪᐃᑲᒥᒃ ᑰᒡᕕᐅᖏᓐᓇᕐᓂᖓᓄᑦ ᐊᒻᒪᓗ ᐃᒪᐅᑉ 

ᐊᐅᓚᐃᓐᓇᕐᓂᖓᓄᑦ ᐃᓛᓂᒃᑯᓪᓗ ᐊᕐᕌᒍᒥ ᓯᑯᓯᒪᑲᐃᓇᖃᑕᕐᓂᖓᓄᑦ. ᑕᐃᒃᑯᐊ ᐃᑭᕋᓴᐃᑦ ᐱᖓᖕᓇᖅᐸᓯᖓᓂᑦᑐᑦ 

ᐊᒻᒪᓗ ᐅᐊᖕᓇᖅᐸᓯᖓᑕ ᐃᓱᐊᓂ ᕿᑭᖅᑕᐃᑦ (ᖃᓂᒋᔭᖏᓐᓂ ᐃᓄᒃᔪᐊᑉ) ᐱᕈᐊᓂᒍᓇᕐᓂᓖᑦ 

ᖁᑦᑎᖕᓂᖅᐹᕐᒦᓂᕋᖅᑕᐅᕗᑦ ᐊᖏᔫᑕᐅᓂᕋᖅᑕᐅᓯᒪᓗᑎᒃ ᐊᒻᒪᓗ ᐆᒪᕕᐅᔪᓐᓇᕐᓂᖏᓐᓂᒃ ᓱᓇᑐᐃᓐᓇᕐᓄᑦ 

ᖁᐱᕐᕈᕐᓄᓪᓗ ᐆᒪᔪᓄᓗ ᐳᐃᔨᓄᓪᓗ ᑕᒪᐃᓐᓂᒃ ᑕᑯᓗᒋᑦ ᐄᓘᓇᖓᓂ ᕼᐊᑦᓴᓐᐲᑉ ᖃᓄᐃᓕᖓᓂᖓᓂ ᐃᓱᒪᒋᓪᓗᒍ.  

(ᐱᐅᕆᓪᑯᑦ ᐃᓚᒋᓚᐅᖅᑕᖏᓪᓗ 2020). ᓴᖏᔪᒥᒃ ᓄᓇᓖᑦ ᐃᓚᐅᔪᒪᕗᑦ ᓴᓂᑭᓗᐊᕐᒥ ᐱᒋᐊᖅᑎᑦᑎᔪᒪᓂᖅ 

ᐃᖃᓗᓕᕆᕝᕕᐅᓕᕈᓐᓇᖅᑐᓂᒃ ᑮᓇᐅᔭᓕᐅᕈᑎᒃᓴᖏᓐᓂᒃ ᑕᐃᑲᓂ ᓴᐳᓐᓂᐊᖅᑕᐅᓯᒪᕝᕕᒃᓴᖓᓂᒃ, ᐃᓗᐊᖅᑐᒥᒃ 

ᑕᐃᒃᑯᓂᖓ ᐊᐃᔅᓚᓐᒥᐅᑕᐅᓂᕋᖅᑕᐅᔪᓂᒃ ᑕᓪᓗᕈᕐᓇᕐᓂᒃ ᐊᒻᒪᓗ ᖂᖅᓱᔫᕐᓂᒃ.  

 

ᑕᓯᐅᔭᕐᔪᐊᕐᒥ ᕼᐊᑦᓴᓐᐲᒥ ᒥᑎᑦ, ᐊᒥᔅᓲᓂᖃᕋᓱᒋᔭᐃᑦ ᑕᒫᓂ ᖃᓂᒋᔭᖏᓐᓂ ~255,000 ᑎᖕᒥᐊᑦ  (ᒥᑎᓕᕆᔨᑯᑦ 

ᓇᑭᑐᐃᓐᓇᖅ ᑲᑐᔾᔨᓪᓗᑎᒃ 2018−ᒥ), ᖃᐅᔨᒪᔭᐅᕗᑦ ᓄᓕᐊᖅᐸᓐᓂᖏᓐᓂ, ᓂᕿᑦᓴᖅᓯᐅᖅᐸᓐᓂᖏᓐᓂ, 

ᐅᑮᕙᓐᓂᖏᓐᓂᓗ  ᑕᐅᕙᓂ ᓴᐳᓐᓂᐊᖅᑕᐅᓯᒪᕝᕕᑦᓴᒥ, ᑕᐃᒪᐃᓂᖓᓄᓪᓗ ᐊᔾᔨᖃᖏᑦᑐᑦ  

ᓄᓇᓕᖓᓂ ᓴᓂᑭᓗᐊᕐᒥ, ᐊᒥᓱᐊᓗᓐᓂᒃ ᐆᒪᔪᖃᐃᓐᓇᖅᑐᑦ ᐅᑭᐊᒃᓵᒃᑯᑦ ᒥᑎᖅᓯᐅᕐᕕᐅᕙᑦᑐᑦ ᓄᓇᓕᖕᓄᑦ, 

ᐱᒻᒪᕆᐅᓂᖓᓄᑦ ᖁᓂᕈᖏᑦ, ᐱᔾᔪᑕᐅᒃᑲᓂᓪᓚᕆᖕᒪᑕ ᐱᒻᒪᕆᐅᓂᖃᕐᓂᖏᓐᓄᑦ ᑕᒪᒃᑯᐊ ᑎᖕᒥᐊᑦ ᐱᑕᖃᓲᖑᓂᖏᑦ 

ᑕᐅᕙᓂ. 

 

ᐃᖃᓗᒃᐲᑦ ᓄᓇᓕᓐᓄᑦ ᓂᕿᒃᓴᖃᑦᑎᐊᕈᑕᐅᕙᑦᑐᑦ ᓴᓂᑭᓗᐊᕐᒥ, ᐱᒻᒪᕆᐅᓪᓗᑎᒡᓗ ᓂᕿᑦᓴᕆᔭᐅᕙᓐᓂᖅ ᐃᓄᓐᓄᑦ 

ᐊᕐᕌᒍᓕᒫᖅ, ᐊᒻᒪᓗ ᓂᕿᒃᓴᕆᔭᐅᕙᓐᓂᖅ ᕿᓚᓗᒐᕐᓄᑦ (ᔫᑲᐅᔅᑭᒃᑯᑦ ᐃᓚᒋᓚᐅᖅᑕᖏᓪᓗ 2023). 

ᐃᖃᓗᒃᐱᒃᓯᐅᕐᕕᐅᕙᑦᑐᑦ ᐊᕐᕌᒍᓕᒫᖅ ᑕᒪᐃᓐᓂᒃ ᑕᕆᐅᖑᖏᓂᖓᓂ ᐃᒪᕐᓂ ᐊᒻᒪᓗ ᑕᕆᐅᒪᕆᖓᓂ ᐃᒪᕐᓂ. 

ᐃᖃᓗᒃᐲᑦ ᖃᐅᔨᒪᔭᐅᕗᑦ ᐱᒻᒪᕆᐊᓘᓂᖏᓐᓄᑦ ᓂᕐᑭᑦᓴᕆᔭᐅᓐᓂᖅ ᑕᐅᕙᓂᓱᖑᔪᓄᑦ ᕿᓚᓗᒐᕐᓄᑦ.  



ᐱᒋᐊᖅᑎᑕᐅᔪᒪᓂᕐᒥ ᓴᐳᓐᓂᐊᖅᑕᐅᓯᒪᕝᕕᒃᓴᖓᓂ, ᐱᖓᓲᔪᖅᑐᑦ 6-ᖑᔪᑦ ᐃᒪᕐᒥᐅᑕᐃᑦ ᐳᐃᔩᑦ ᑕᐅᕙᓃ 

ᐱᑕᖃᓲᖑᒋᕗᑦ ᐊᕐᕌᒍᓕᒫᖅ, ᐱᖓᓲᔪᖅᑐᑦ 6−ᖑᓪᓗᑎᒃ ᐃᒪᕐᒥᐅᑕᑦ ᑕᐅᕙᓃᖑᓪᓗᑎᒃ ᐅᑭᐅᓕᒫᖅ: ᐊᐃᕖᑦ, ᓇᓄᐃᑦ, 

ᐅᒡᔪᐃᑦ, ᕿᓚᓗᒐᐃᑦ, ᖃᓯᒋᐊᑦ, ᐊᒻᒪᓗ ᓇᑦᓰᑦ (ᔫᑲᐅᔅᑭᒃᑯᑦ ᐃᓚᒋᓚᐅᖅᑕᖏᓪᓗ 2023). ᐊᑭᕋᓴᐃᑦ ᐊᐅᒃᑲᕐᓃᑦ 

ᑕᐅᕙᓂ ᐱᔪᓐᓇᐅᑕᐅᕙᒃᑐᑦ ᐃᒪᕐᒥᐅᑕᓄᑦ ᐅᖓᓯᒃᑐᓄᐊᕆᐊᖃᖏᓐᓂᖅ ᐊᑦᓱᕈᕐᓇᖅᑐᒃᑰᕈᑕᐅᕙᑦᑐᓂᒃ. ᐊᒻᒪᑕᐅᖅ, 

ᑕᒪᑯᐊ ᑎᑎᕋᖅᓯᒪᒻᒥᔭᕗᑦ ᑕᒡᕙᓂ ᖃᐅᔨᒪᔭᐅᕙᒻᒥᔪᖅ ᑕᐅᕙᓃᓲᖑᓂᖏᓐᓂᒃ: ᐋᕐᓗᐃᑦ, ᐊᕐᕖᑦ, ᖃᐃᕈᓖᑦ ᐊᒻᒪᓗ 

ᑐᒑᓖᑦ.  

ᐅᑭᐅᖅᑕᖅᑐᒥ ᓂᒡᓚᓱᒃᑎᒋᕙᓐᓂᖓ ᖁᕙᓯᒃᓯᕙᓪᓕᐊᑐᐃᓐᓇᖅᑐᖅ ᓴᓂᐊᓂ ᓄᓇᕐᔪᐊᒥ ᖃᓄᐃᓕᕙᓪᓕᐊᓂᖏᓐᓂᒃ, 

ᐱᒻᒪᕆᐅᔪᓂᒃ ᓈᒻᒪᖏᑦᑐᓂᒃ ᐊᒃᑐᖅᑕᐅᕙᓪᓕᐊᓪᓗᓂ ᑕᕆᐅᕐᒥ ᓯᑯ. ᐅᑭᐅᖅᑕᖅᑐᒥ ᑕᕆᐅᕐᒥ ᐊᕙᑎᖓ ᐊᕙᓗᐊᓂ 

ᕿᑭᖅᑕᐃᑦ ᐊᓯᔾᔨᖅᐸᓪᓕᐊᔪᑦ, ᑕᒪᓐᓇᓗ ᑐᕙᐃᖓᕙᓕᕐᓂᖓ ᐱᒻᒪᕆᐊᓗᒻᒥᒃ ᐊᑯᓂᐅᓂᖅᓴᐅᕙᓪᓕᐊᓪᓗᓂ. ᐆᒪᔪᐃᑦ 

ᑕᑯᔭᐅᕙᓕᕐᓂᖏᑦ ᕿᑭᖅᑕᐃᓐᓂ ᐱᒻᒪᕆᐊᓘᓕᖅᑐᑦ ᐋᕿᐅᒪᔪᓐᓇᕐᓂᖏᓐᓄᑦ ᐊᕙᑎᖏᓐᓂᒃ 

ᐆᒪᔪᖃᕐᕕᐅᔪᓐᓇᕐᓂᖏᓄᓪᓗ, ᐆᒪᕈᑎᖏᓄᓪᓗ; ᑭᓯᐊᓕᑦᑕᐅᖅ, ᖃᐅᔨᒪᔾᔪᑎᒃᓴᐃᑦ ᐱᔾᔪᑎᖃᖅᑐᑦ ᑕᕆᐅᕐᒥ−ᓯᑰᑉ 

ᖃᓄᐃᓕᖓᓂᖓ ᐊᒻᒪᓗ ᐆᒪᔪᖃᕐᓂᖓᓂ ᖃᓄᐃᑦᑐᑐᐃᓐᓇᕐᓂᕐᒃ ᐊᕕᑦᑐᖅᓯᒪᓂᖓᓂ ᖃᐅᔨᒪᔭᐅᖏᓗᐊᖅᐳᑦ.  

  

c.  ᐃᓅᖃᑎᒌᑦᑐᓄᑦ−ᐃᓅᓯᓕᐅᕈᑎᑦᓴᐃᑦ ᐃᓱᒪᑦᓴᖅᓯᐅᕈᑕᐅᓂᖏᑦ 

ᐃᓅᖃᑎᒌᒡᕕᐅᓂᖓ−ᐃᓅᔾᔪᑎᒃᓴᖃᕈᑎᖏᑦ ᑮᓇᐅᔭᓕᐅᕈᑎᒃᓴᐃᓪᓗᓐᓃᑦ ᖃᐅᔨᓴᖅᑕᐅᕌᓂᓚᐅᖅᑐᑦ ᑕᐃᒃᑯᓄᖓ 

ᐃᒪᕐᒥᐅᑕᓕᕆᔨᒃᑯᑦ ᐊᑐᐊᒐᓕᕆᓂᕐᒧᑦ ᑮᓇᐅᔭᓕᐅᕐᕕᒃᓴᓂᒡᓗ ᐱᓕᕆᔨᖏᓐᓂᒃ ᑕᒫᓂ 2024−ᖑᑎᓪᓗᒍ, 

ᑐᑭᓯᓇᖅᓯᓚᐅᖅᑐᑦ ᐱᓕᕆᕕᐅᕙᓐᓂᖏᑦ ᕿᑭᖅᑕᐃᑦ ᑕᐅᕙᓂ ᐃᓚᖃᐃᓐᓇᓲᑦ ᐊᕐᕋᒍᑕᒫᖅ 

ᐅᒥᐊᕐᔪᐊᖅᑕᐅᕙᓐᓂᖏᓐᓂᒃ ᐅᓯᔨᐅᔪᓄᑦ ᑎᑭᑕᐅᕙᓐᓂᖅ, ᐊᒻᒪᓗ ᓯᑯᓯᐅᑎᖃᓲᖑᓪᓗᑎᒃ ᑕᐅᕙᓂ, ᑕᕆᐅᕐᒥ 

ᖃᐅᔨᓴᖅᑎᓂᒃ ᐅᒥᐊᕐᔪᐊᖃᓲᖑᓪᓗᑎᒃ, ᐃᓅᔾᔪᑎᒃᓴᕆᔭᐅᓂᐊᖅᑐᓂᒃ ᐱᓇᓱᐊᕐᕕᐅᕙᒃᑐᑦ ᐊᒻᒪᓗ ᐃᓄᐃᑦ 

ᐃᓕᖅᑯᓯᑐᖃᕐᒥᒍᑦ ᐊᖑᓇᓱᒡᕕᐅᕙᑦᓱᑎᒃ, ᐃᕿᐊᖑᐃᔭᐅᑕᐅᕙᒃᓱᑎᒃ ᑲᔾᔭᕐᓇᕐᓂᖏᑦ ᐊᒻᒪᓗ ᐳᓚᕋᑦᑐᓕᕆᓂᕐᒥᒃ.  

ᐊᓯᑲᓐᓂᖏᓐᓂᒃᑕᐅ ᖃᐅᔨᓚᐅᖅᑐᑦ ᓄᓇᓕᖕᓂ ᑐᑭᓯᓂᐊᕐᕕᖃᕐᓂᖏᓐᓂ ᐊᒻᒪᓗ ᐊᖏᔫᑎᓂᒃ ᓴᓇᕝᕕᓕᖕᓂᒃ ᐊᒻᒪᓗ 

ᐊᒃᑐᖅᑕᐅᓯᒪᖃᑕᐅᔪᓐᓇᖅᑐᓂᒃ ᐃᓚᐅᑎᑦᑎᓂᖏᓂ, ᐊᒻᒪᓗ ᐃᓚᖃᓚᐅᖅᓱᑎᒃ ᐊᖑᓇᓱᒡᕕᐅᕙᓐᓂᖏᓐᓂᒃ ᒥᑎᕐᓂᒃ 

ᖁᓂᕈᖏᓐᓄᑦ ᑮᓈᐅᔭᓕᐅᕈᑕᐅᕙᓐᓂᖏᓐᓄᑦ ᓴᓇᔭᐅᕙᒃᑐᓂᒃ, ᑕᕆᐅᕐᒥ ᐃᒪᕐᒥ ᐱᕈᖅᓯᐊᑦ ᑲᑎᖅᓱᖅᑕᐅᕙᖕᓂᖏᓐᓂᒃ  

ᐃᕕᕋᓕᐅᕈᑕᐅᕙᓐᓂᕐᒧᑦ ᓂᐅᕐᕈᑎᒃᓴᓕᐊᕆᔭᐅᓂᐊᖅᑐᓂᒃ ᐊᒻᒪᓗ ᑕᒃᑯᓈᒐᒃᓴᓕᕆᔨᑦ ᑕᕐᕆᔭᐅᓯᐅᖅᑎᓪᓗ ᑕᐅᕙᓂ 

ᐱᓕᕆᕙᖕᓂᖏᓐᓄᑦ. . ᒫᓐᓇᐅᔪᖅ ᐅᖅᓱᐊᒃᓗᓯᐅᕐᕕᐅᕙᖏᑦᑐᖅ ᐊᒻᒪᓗ ᒐᓴᓖᒃᓴᖅᓯᐅᕐᕕᐅᕙᖏᑦᑐᖅ 

ᐱᕙᓪᓕᐊᓂᖏᓐᓂᒃ ᑕᐅᕙᓂ, ᐅᔭᕋᓐᓂᐊᕐᕕᖃᕋᑎᒡᓗ. ᐃᒪᕐᒥᐅᑕᓕᕆᔨᒃᑯᑦ ᖃᐅᔨᓴᓚᐅᕐᓂᖏᓐᓂ, 

ᑐᑭᓯᓂᐊᕐᕕᖃᖅᓱᑎᒡᓗ ᐊᓯᖏᓐᓂᒃ ᒐᕙᒪᒃᑯᑦ ᐃᖃᓇᐃᔭᕐᕕᖁᑎᖏᓐᓂᒃ, ᓄᓇᓕᖕᓂᓗ ᑐᑭᓯᓂᐊᕐᕕᖃᒪᐅᖅᓱᑎᒃ, 

ᐊᖏᔫᑎᓂᒡᓗ ᓴᓈᖃᖅᑐᓂᒃ ᐊᒻᒪᓗ ᐊᒃᑐᖅᑕᐅᓯᒪᖃᑕᐅᔪᓐᓇᖅᑐᓂᒃ ᐃᓚᐅᑎᑦᑎᓚᐅᕐᓂᖏᓐᓄᑦ 

ᖃᐅᔨᑎᑕᐅᖃᑕᓚᐅᖅᑐᑦ ᑲᔪᓯᔪᓂᒃ ᐃᓕᕆᕕᐅᓂᖏᓐᓂᒃ ᖁᓛᓂ ᐅᖃᐅᓯᐅᓯᒪᔪᓂᒃ ᑕᕝᕙᓂ.  

ᐊᒥᓲᓂᖅᓴᐃᑦ ᑮᓇᐅᔭᓕᐅᕈᑎᒃᓴᐃᑦ ᐱᓕᕆᐊᖑᓂᖏᑦ ᑕᒫᓂ ᐊᕕᒃᑐᖅᓯᒪᓂᖓᓂ ᑲᔪᓯᕙᑦᑐᑦ ᓄᓇᖓᓂ ᓴᓂᑭᓗᐊᑉ. 

ᓇᓚᐅᑖᖅᑕᐅᓯᒪᓂᖏᑦ ᑮᓇᐅᔭᓕᐅᕐᕕᒃᓴᓄᑦ ᐱᕈᖅᐸᓪᓕᐊᔪᓐᓇᕐᓂᖏᑦ ᑕᐅᕙᓂ ᓴᐳᓐᓂᐊᖅᑕᐅᓯᒪᕝᕕᒃᓴᓕᒻᒥ 

ᐱᔾᔪᑎᖃᖅᑐᑦ ᓄᓇᒥᐅᑕᑐᖃᐃᑦ ᐊᐅᓚᑕᐅᖃᑕᕐᓂᖏᓐᓂᒃ ᐊᒻᒪᓗ 

ᑮᓇᐅᔭᓕᐅᕈᑎᑦᓴᖃᕈᓐᓇᕐᓂᖏᓐᓂ/ᐃᓕᖅᑯᓯᑐᖃᕐᒥᒍᓪᓗ ᐳᓚᕋᑦᑐᓕᕆᓂᒃᑯᓪᓗ. ᐱᔾᔪᑕᐅᓂᖓᓄᑦ ᐸᐸᑕᐅᓂᖏᑦ 

ᐱᐅᓯᑐᖃᐃᑦ ᐊᕙᑎᖏᑦ ᐃᓚᒋᔭᐅᒧᑦ ᓴᐳᓐᓂᐊᖅᑕᐅᓯᒪᕕᓴᖓᓄᑦ, ᐱᕙᓪᓕᐊᑲᓐᓇᕈᓐᓇᖅᑐᒃᓴᐅᕗᑦ 

ᑮᓇᐅᔭᓕᐅᕈᑎᒃᓴᖏᓐᓂᒃ/ᐱᐅᓯᑐᖃᕐᒥᒍᑦ ᐊᔪᕐᓂᕈᓃᕈᓐᓇᕐᓂᖏᓐᓄᑦ.  

ᒫᓐᓇᐅᔪᖅ, ᐅᒥᐊᕐᔪᐊᑦ ᐊᓯᖏᓪᓗ ᐅᒥᐊᕐᔪᐊᖃᓲᖑᓂᖏᑦ ᕿᑭᖅᑕᒐᓴᖏᓐᓂ ᓄᓇᓕᖕᓂ ᑎᑭᕕᐅᔭᕆᐊᓕᖕᓄᑦ, 

ᐊᖏᔪᑎᓂᒃ ᐅᖃᐅᒪᐃᑦᑐᓂᒃ ᐅᓯᔭᐅᔭᕆᐊᖃᕐᓂᖏᓐᓄᑦ, ᐃᓅᔾᔪᑎᒃᓴᕆᔭᖏᓐᓄᑦ, ᒐᕙᒪᒃᑯᓄᓪᓗ ᐊᐅᓚᑕᐅᓂᖏᓐᓄᑦ 

(ᓲᕐᓗ ᓯᑯᓯᐅᑎᓕᕆᔨᒃᑯᑦ ᐊᑕᕐᓇᖅᑐᓕᕆᔨᒃᑯᖏᑦ ᐊᒻᒪᓗ ᓇᖏᐊᓇᕇᑯᒃᑎᒃᓴᓕᕆᔨᖏᑦ) ᓂᕆᐅᒋᔭᐅᒋᕗᑦ 

ᑲᔪᓯᕙᓪᓕᐊᑲᓂᕈᓐᓇᕐᓂᖅ ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓄᑦ, ᐊᑯᓂᐅᓂᖅᓴᐅᕙᓕᕐᓂᖓᓄᓪᓗ ᑐᕙᐃᖓᓂᖓ 

ᓯᑯᓯᒪᖏᓂᕐᒧᑦ. ᐱᒋᐊᖅᑎᑕᐅᔪᒪᔪᑦ ᓴᐳᓐᓂᐊᖅᑕᐅᓯᒪᕝᕕᒃᓴᖏᑦ ᕿᑭᖅᑕᓂᒃ ᓇᓗᓇᖏᑦᑐᖅ 

ᐱᓕᕆᐊᒃᓴᕈᑕᐅᑲᓂᕐᓂᐊᖅᑐᖅ ᐱᔾᔪᑕᐅᓂᐊᖅᑐᑦ ᐱᐅᖏᑦᑐᓂᒃ ᐱᓕᕆᕝᕕᐅᑕᐃᓕᒪᔭᕆᐊᖃᕐᓂᖏᓐᓂᒃ ᓱᓕᑲᓐᓂᖅ 

ᐊᒻᒪᓗ ᑕᒡᕘᓇᑦᓴᐃᓐᓇᖅ ᐃᓚᒌᔭᐅᔪᑦ ᓯᕗᕙᕆᐊᑲᓂᕈᓐᓇᕐᓂᐊᖅᓱᑎᒃ ᐊᑯᓂᐅᓂᐊᖅᑐᒧᑦ ᐊᐅᓚᑦᑎᔨᐅᓂᖏᓐᓂ 

ᐊᑐᕈᓐᓇᖅᑕᖏᓐᓂᒃ ᑕᐅᕙᓂ ᐊᑐᕐᓗᑎᒃ.  



ᐱᒻᒪᕆᐊᓘᕗᖅ ᖃᐅᔨᒪᔭᐅᓂᖅ ᓴᓂᑭᓗᐊᕐᒥ ᓄᓇᓖᑦ ᐱᒋᐊᓕᓴᖅᓯᒪᖕᒪᑕ ᑐᑭᓯᓂᐊᕈᑎᖃᖅᐸᓪᓕᐊᓂᖅ 

ᐊᖏᔫᓗᐊᖏᑦᑐᒥᒃ ᐊᒥᓱᓂᒃ ᐊᔾᔨᒋᖏᑦᑑᑎᐅᔪᓂᒃ ᐃᒪᕐᒥᐅᑕᖅᓯᐅᕈᓐᓇᕈᒪᓂᖏᓐᓂᒃ  ᑮᓇᐅᔭᓕᐅᕈᑎᒃᓴᐅᔪᓐᓇᖅᑐᓂᒃ 

ᓲᕐᓗ ᐱᓇᓱᐊᕐᓂᖏᓐᓂ ᓇᑖᕐᓇᓂᒃ ᐊᒻᒪᓗ ᖁᖅᓲᔭᕐᓂᒃ. ᐊᓯᒃᑲᓂᖏᓐᓂᒃ ᑐᑭᓯᓂᐊᕐᕕᐅᓗᑎᒃ 

ᖃᐅᔨᓴᖅᑕᐅᑲᓂᕐᓗᑎᒡᓗ ᑐᑭᓯᓇᕈᓐᓇᖅᓯᓂᐊᖅᑐᑦ ᑲᔪᓯᑎᑕᐅᑦᑎᐊᕈᓐᓇᕐᒪᖔᑕ ᑖᒃᑯᓇᖓᑦ ᑮᓇᐅᔭᓕᐅᕈᑎᒃᓴᓂᒃ 

ᐃᒪᕐᒥᐅᑕᓂᒃ ᐱᓇᓱᐊᕐᕕᐅᓕᕈᓐᓇᕐᓂᖏᑦ.  ᐱᒋᐊᖅᑎᑕᐅᔪᒪᔪᖅ ᒥᓂᔅᑕᒧᑦ ᒪᓕᒐᓕᐅᕈᑕᐅᓗᓂ 

ᓴᐳᓐᓂᐊᖅᑕᐅᓯᒪᕕᒃᓴᑯᑦ ᐱᔪᓐᓇᕐᓂᖃᖅᐳᑦ ᐃᖃᓗᒃᓯᐅᕐᕈᓐᓇᕐᓂᕐᒥᒃ ᐃᕿᖓᓂᕐᒥᐅᑕᓂᒃ ᐃᓕᑕᕆᔭᐅᓗᓂ 

ᑲᔪᓯᔪᓐᓇᕐᓂᖅ ᐱᓕᕆᐊᖑᓂᖓ ᑕᐃᒪᐃᓂᖓᓄᓪᓗ ᐊᒃᑐᖅᑕᐅᓂᕐᓗᒐᔭᖏᑦᑐᑦ ᑕᒪᒃᑯᓂᖓ ᐱᓕᕆᔪᒪᓐᓂᕈᑎᒃ.    

   

4.  ᑐᑭᓯᓂᐊᕈᑕᐅᓂᖏᑦ ᐊᒻᒪᓗ ᐃᓚᐅᑎᑕᐅᕙᓐᓂᖏᑦ 

ᐅᑯᐊ ᑕᒡᕙ ᓇᐃᓈᖅᓯᒪᔪᓂᒃ ᐅᓂᒃᑳᕈᑏᑦ ᑐᑭᓯᓂᐊᕐᕕᐅᓚᐅᕐᓂᖏᓐᓂᒃ ᐊᒻᒪᓗ ᐊᓯᖏᑦ 

ᐃᓚᐅᑎᑕᐅᕙᓚᐅᕐᓂᖏᓐᓂᒃ. ᐅᓂᒃᑳᖅᓯᒪᑦᑎᐊᑲᓂᖅᑐᓂᒃ  ᑎᑎᖃᖃᕆᕗᖅ ᐊᓯᐊᒍᑦ ᑕᐃᔭᐅᔪᓂᒃ 

“ᑐᑭᓯᓂᐊᕐᕕᐅᓂᖏᓐᓂ ᐊᒻᒪᓗ ᐃᓚᐅᑎᑕᐅᓂᖏᓐᓂᒃ ᓇᐃᓈᖅᓯᒪᔪᓂᒃ” ᐅᓂᒃᑳᓕᐊᖏᓐᓂ ᐊᒻᒪᓗ ᑕᐃᑲᓂ 

ᑕᐃᔭᐅᔪᒥ “ᑐᓴᓚᐅᖅᑕᕗᓐᓂᒃ”. ᑕᒪᕐᒥᒃ ᑕᐃᒃᑯᐊ ᐅᓂᒃᑳᓕᐊᒃ ᑖᒃᑯᓄᖓ ᑎᑎᖃᖁᑎᒋᔭᐅᔪᓄᑦ ᐃᓚᒋᔭᐅᒋᕗᑦ.  

a.   ᐃᓚᒌᓕᖅᓯᒪᓂᖏᑦ  

ᑕᐃᒪᖓᑦ 2019−ᒥ, ᑲᓇᑕᐅᑉ ᒐᕙᒪᒃᑯᖏᑦ ᐊᒻᒪᓗ ᑭᐅ−ᐊᐄ−ᐄᒃᑯᑦ ᐱᓕᕆᓕᕐᒪᑕ ᓇᓗᓇᐃᔭᐃᓂᖏᓐᓄᑦ 

ᐊᑐᖅᑐᖔᕈᓐᓇᕐᓂᖏᓐᓂᒃ ᓴᐳᓐᓂᐊᖅᑕᐅᖅᓯᒪᕝᕕᒃᓴᓂᒃ ᑕᐅᕙᓂ ᕿᑭᖅᑕᓂ ᐊᓯᖏᓐᓂᓗ ᐊᕕᒃᑐᖅᓯᒪᓂᖓᓂ 

ᓄᓇᕗᒻᒥ. 2021-ᒥ ᑕᐃᒃᑯᐊ ᕿᑭᖅᑕᐃᑦ ᐊᒻᒪᓗ ᓴᕐᕙᕐᔪᐊᕐᒥ ᐃᖃᓇᐃᔭᖅᑎᐅᔪᑦ ᑎᒥᖁᑎᖓᑦ ᓴᕿᑎᑕᐅᓚᐅᖅᑐᑦ 

ᓯᕗᕙᕆᐊᖅᑎᐅᖁᔭᐅᓪᓗᑎᒃ ᓴᐳᓐᓂᐊᖅᑕᐅᕝᕕᒃᓴᒥ ᐊᒻᒪᓗ ᐋᕿᐅᒪᑦᑎᐊᕈᓐᓇᖁᓪᓗᒋᑦ ᑕᐅᕙᓐᓇ. ᐃᖃᓇᐃᔭᖅᑏᑦ 

ᑎᒥᖁᑎᖓᑦ ᑲᑎᒪᔨᕋᓚᖃᖅᐳᑦ ᐅᑯᓇᖓᑦ ᐃᓚᖃᖅᑐᓂᒃ ᑲᓇᑕᐅᑉ ᒐᕙᒪᒃᑯᖏᑦ, ᑭᐅ−ᐊᐃ−ᐄᒃᑯᓐᓂᒃ ᐊᒻᒪᓗ ᓄᓇᕗᑦ 

ᒐᕙᒪᒃᑯᖏᓐᓄᑦ.   

b.  ᑐᑭᓯᓂᐊᕐᕕᐅᓂᖏᑦ ᐃᓚᒋᔭᐅᕙᓂᖏᓪᓗ 

2019−ᖑᑎᓪᓗᒍ, ᓄᓇᓕᖕᓂ−ᐊᐅᓚᑕᐅᔪᑦ ᓴᓂᑭᓗᐊᑉ ᕿᑭᖅᑕᐃᑦ ᑐᑭᒧᐊᒃᑎᑦ ᑲᑎᒪᔨᕋᓛᖏᑦ ᓴᕿᑎᑕᐅᓚᐅᖅᓯᒪᔪᑦ  

ᓯᕗᕙᕆᐊᖅᑎᐅᖁᔭᐅᓪᓗᑎᒃ ᐃᓄᐃᑦ ᐊᕙᑎᓕᕆᓂᕐᒧᑦ ᒥᐊᓂᕆᔨᐅᓂᖏᓐᓄᑦ ᑕᐅᑲᓂ ᖃᓂᒋᔭᖓᓂ ᓴᓂᑭᓗᐊᑉ.  

ᓄᓇᓕᖕᓂ−ᐊᐅᓚᑕᐅᔪᑦ ᑲᑎᒪᔨᕋᓚᖏᑦ ᓴᓂᑭᓗᐊᕐᒥ ᐱᒻᒪᕆᐅᓂᖅᐹᖑᕗᑦ ᐅᖃᕐᕕᒃᓴᐅᑎᑕᐅᕙᓐᓂᕐᒧᑦ 

ᐃᒪᕐᒥᐅᑕᓕᕆᔨᒃᑯᓐᓄᑦ ᐱᔾᔪᑎᖃᖅᑐᓂᒃ ᓴᐳᓐᓂᐊᖅᑕᐅᕕᓕᕆᓂᕐᒥᒃ ᑲᑎᒪᔨᖃᖅᓱᑎᒡᓗ ᑭᒡᒐᖅᑐᐃᔨᖏᓐᓂᒃ 

ᓴᓂᑭᓗᐊᕐᒥ ᐊᖑᓇᓱᒃᑎᑦ ᑲᑐᔾᔨᖃᑎᒌᖏᓐᓂᒃ, ᐅᑭᐅᖅᑕᖅᑐᒥ ᒥᑎᓕᒻᒥᐅᑦ ᑲᑐᔾᔨᖃᑎᒌᖏᓐᓂᒃ, ᑭᐅ−ᐊᐃ−ᐄᒃᑯᓐᓂᒃ 

ᐊᒻᒪᓗ ᕼᐊᒻᒪᓚᒃᑯᓐᓂᒃ ᓴᓂᑭᓗᐊᕐᒥ.  ᑲᑎᒪᓚᐅᖅᐳᑦ ᑖᒃᑯᐊ ᓄᓇᓕᖕᓂ−ᐊᐅᓚᑕᐅᔪᑦ ᑲᑎᒪᔨᕋᓛᖏᑦ, 

ᑭᐅ−ᐊᐃ−ᐄᒃᑯᑦ ᐊᒻᒪᓗ ᑲᓇᑕᐅᑉ ᒐᕙᒪᒃᑯᖏᑦ (ᑭᒡᒐᖅᑐᐃᔨᖃᖅᑐᓂᒃ ᐃᒪᕐᒥᐅᑕᓕᕆᔨᒃᑯᑦᓐᓂᒃ ᐊᒻᒪᓗ 

ᐊᕙᑎᓕᕆᔨᕐᔪᐊᒃᑯᓐᓂᒃ) ᐱᒋᐊᓚᐅᖅᑐᓂᒃ ᔪᓚᐃ 2020−ᒥ ᐃᑲᔪᖅᓱᐃᔨᐅᓂᕐᒧᑦ ᓄᓇᒥᑕᐅᓕᕆᓂᕐᒥᒃ 

ᖃᐅᔨᒪᔨᑕᕆᔭᐅᓂᖏᓐᓄᑦ ᐱᓕᕆᐊᖑᔪᓂᒃ.  

ᑭᒡᒐᖅᑐᐃᔨᖏᑦ ᑲᓇᑕᐅᑉ ᒐᕙᒪᒃᑯᖏᑦ (ᐃᒪᕐᒥᐅᑕᓕᕆᔨᒃᑯᑦ ᐊᒻᒪᓗ ᐊᕙᑎᓕᕆᕐᔪᐊᒃᑯᑦ), ᑭᐅ−ᐊᐃ−ᐄᒃᑯᑦ ᐊᒻᒪᓗ 

ᓄᓇᕗᑦ ᒐᕙᒪᒃᑯᖏᓐᓄᑦ ᓯᕗᓪᓕᕐᒥ ᓄᓇᓕᖕᓂ ᑐᑭᓯᓂᐊᕐᕕᖃᓚᐅᖅᑐᑦ ᑕᒫᓂ ᓄᕕᐱᕆ 7-8, 2023−ᒥ, 

ᓴᓂᑭᓗᐊᕐᒥ. ᑲᑎᒪᖃᑕᐅᓚᐅᖅᑐᑦ ᕼᐊᒻᒪᓚᑦᑯᑦ, ᐊᖑᓇᓱᒃᑏᑦ ᑲᑐᔾᔨᖃᑎᒌᖏᑦ ᓄᓇᓕᖕᓂ−ᐊᐅᓚᑕᐅᔪᑦ 

ᑲᑎᒪᔨᕋᓛᖏᑦ ᐊᓯᖏᓪᓗ ᐊᒥᓱᑦ ᑐᓴᐅᒪᖁᔭᐅᓗᑎᒃ ᖃᐅᔨᒪᔾᔪᑎᒃᓴᓂᒃ ᑕᐅᕙᓂ ᐱᔾᔪᑎᓕᖕᓂᒃ, ᑐᓴᕈᒪᓪᓗᑎᒡᓗ 

ᐱᒋᐊᖅᑎᑕᐅᔪᒪᓂᖏᓐᓂᒃ ᓴᐳᓐᓂᐊᕈᒪᓂᖏᓐᓄᑦ, ᖃᓄᖅᑑᕈᑕᐅᖁᓪᓗᒋᑦ ᓄᓇᓕᖕᓄᑦ ᐊᐱᖁᑕᐅᔪᑦ 

ᐊᒻᒪᓗ/ᐅᕝᕙᓗᓐᓃᑦ ᐃᓱᒪᓘᑕᐅᓂᖏᑦ. ᐅᖃᐅᖃᓚᐅᖅᑐᑦ ᑲᔪᓯᕙᓪᓕᐊᖏᓐᓇᖅᑐᓂᒃ ᓴᐳᓐᓂᐊᓂᐊᕐᓂᕐᒧᑦ 

ᐱᓕᕆᐊᕆᔭᐅᔪᓂᒃ ᐊᒻᒪᓗ ᓯᕗᓪᓕᐅᔾᔭᐅᖁᔭᐅᔪᓂᒃ ᑕᒃᑯᓄᖓ ᓄᓇᓕᖕᓂ ᓴᓂᑭᓗᐊᕐᒥ ᑕᐅᕙᓂ 

ᓴᐳᓐᓂᐊᖅᑕᐅᓯᒪᕕᒃᖓᓂ, ᑕᐃᑯᐊᓗ ᐃᓅᖃᑎᒌᔭᐅᓂᖏᑦ ᐊᓪᓚᐃᑦ ᑯᓖᒃᑯᑦ ᐊᒻᒪᓗ ᓄᓇᕕᒻᒥᐅᑦ ᓄᓇᓖᑦ ᕼᐊᒻᒪᓚᑦ 

ᐊᖏᓂᖅᓴᒥᒃ ᑕᓯᐅᔭᕐᔪᐊᕐᒥ ᕼᐊᑦᓴᓐᐲᑉ ᐆᒪᖃᕐᕕᐅᓂᖏᓐᓂᒃ ᐊᕙᑎᖓᓂᓗ, ᖃᓄᐃᓕᐅᖅᑎᐅᓂᖏᓐᓂᓗ 

ᓴᓂᑭᓗᐊᕐᒥᐅᑦ ᐊᑕᐅᖃᑎᒌᖕᓂᖏᓐᓄᑦ ᓄᓇᓖᑦ, ᐊᕙᑎᓕᕆᓂᕐᒧᓪᓗ ᐆᒪᒧᐃᓪᓗ ᐃᓚᒋᔭᐅᓂᖓᓄᑦ ᓇᓂᑐᐃᓐᓇᖅ 

ᕼᐊᑦᓴᓐᐲᒥ ᑕᓯᐅᔭᕐᔪᐊᑉ ᐊᕕᒃᑐᖅᓯᒪᓂᖓᓂ. ᐱᒋᐊᖅᑎᑕᐅᔪᒪᔪᖅ ᕿᑭᖅᑕᐃᑦ ᑕᕆᐅᕐᒥ ᐃᒪᕐᒥ 

ᓴᐳᓐᓂᐊᖅᑕᐅᓯᒪᕝᕕᒃᓴᖓᓂ ᑭᒡᓕᖃᕐᕕᐅᓂᖓᓂ ᓴᐳᓐᓂᐊᖅᑕᐅᓯᒪᕗᑦ ᐃᓄᐃᑦ ᐱᔪᓐᓇᐅᑎᖃᕐᕕᖏᑦ ᐊᑐᕐᓂᕐᒧᑦ 

ᓄᓇᕗᒻᒥ ᓄᓇᑖᕉᑎᓂᒃ (ᐃᓚᖃᕐᒥᔪᓂᒃ ᐱᐅᓯᑐᖃᖅᑎᒍᑦ ᐊᖑᓇᓱᒍᓐᓇᕐᓂᖏᓐᓄᑦ ᐱᔪᓐᓇᐅᑎᖃᕐᓂᖏᑦ), ᐃᓄᐃᑦ 



ᐊᒃᑐᖅᑕᐅᓯᒪᓂᖏᓐᓄᑦ ᐃᑲᔫᓯᐊᖅᑖᕈᑎᒃᓴᖏᑦ ᐊᖏᖃᑎᒌᒑᓱᐊᕈᑕᐅᓂᖏᑦ, ᓴᓂᑭᓗᐊᕐᒥᐅᓪᓗ ᓄᓇᖓᓂ 

ᐱᒋᐊᖅᑎᑦᑎᔪᒪᓂᖏᑦ ᐃᖃᓗᒃᓯᐅᕐᕕᒃᓴᒥᓂᒃ ᑮᓇᐅᔭᓕᐅᕐᕕᐅᓇᔭᖅᑐᓂᒃ ᐃᖃᖓᓂᕐᒥᐅᑕᐅᕙᑦᑐᓂᒃ 

ᐃᖃᓗᓐᓂᐊᕐᓂᕐᒥᒃ, ᐊᓯᖏᓐᓂᓗ ᑐᕌᒐᖃᖅᑐᓂᒃ ᑕᕆᐅᕐᒥ ᐃᒪᐃᑦ ᐊᕙᑎᖏᓪᓗ ᓴᐳᓐᓂᐊᖅᑕᐅᓯᒪᕕᖓᓂ 

ᓯᕗᓪᓕᐅᔾᔭᐅᖁᔭᐅᓂᖏᓐᓂᒃ ᓴᐳᓐᓂᐊᖅᑕᐅᓯᒪᕝᕕᒃᓴᖓᓂ, ᐊᒻᒪᓗ ᓄᓇᓖᑦ ᑕᐅᑐᒐᕆᔭᖏᓐᓂᒃ 

ᓴᐳᓐᓂᐊᖅᑕᐅᖁᔭᒥᓂᒃ ᓯᕗᓂᒃᓴᒧᑦ ᐃᓄᖕᓄᑦ ᑐᕌᖓᓂᐊᖅᑐᓂᒃ. ᓇᓗᓇᐃᖅᑕᐅᑦᑎᐊᓚᐅᖅᑐᑦ ᐊᖑᓇᓱᒃᑎᑦ 

ᑲᑐᔾᔨᖃᑎᒌᖏᑦ ᐃᒃᓯᔭᐅᑕᖓᑦ ᑕᐃᒃᑰᓇ ᑎᑎᕋᖅᑕᐅᓵᕐᓂᖏᓐᓂ ᑐᕋᒐᕆᔭᐅᔪᑦ ᓴᕿᐅᒪᓕᕋᒥᒃ ᓄᓇᓖᑦ 

ᑕᐅᑐᒐᕆᔭᖏᓐᓂᒃ ᖃᓄᐃᓕᖓᔭᖏᓐᓂᒃ. ᐊᐅᓇᓱᒃᑎᑦ ᐃᒃᓯᔭᐅᑕᖓᑦ ᓇᓗᓇᐃᔭᐃᒪᐅᖅᑐᖅ ᓴᖏᔪᓂᒃ ᓄᓇᓕᖕᓄᑦ 

ᐃᑲᔪᖅᓱᖅᑕᐅᓯᒪᓂᖏᓐᓂᒃ ᐱᒋᐊᖅᑎᑕᐅᔪᒪᓂᖓᓄᑦ.   

ᑕᒫᓂ ᐄᐳ 15-18, 2024−ᒥ, ᐃᒪᕐᒥᐅᑕᓕᕆᔨᒃᑯᑦ, ᐊᕙᑎᓕᕆᔨᕐᔪᐊᒃᑯᑦ, ᑭᐅ−ᐊᐃ−ᐄᒃᑯᑦ ᐊᒻᒪᓗ ᓄᓇᕗᑦ ᒐᕙᒪᒃᑯᑦ 

ᑐᒡᓕᕆᔭᖏᓐᓂᒃ ᑐᑭᓯᓂᐊᕐᕕᐅᓕᓚᐅᕐᒥᔪᑦ ᓴᓂᑭᓗᐊᕐᒥ ᑐᓴᖅᑎᑕᐅᔪᒪᓪᓗᑎᒃ ᐃᒪᕐᒥᐅᑕᓕᕆᔨᒃᑯᑦ 

ᐱᒋᐊᖅᑎᑕᐅᔪᒪᓂᖏᓐᓂᒃ ᒪᓕᒐᓪᓗᑐᒃᓴᐃᑦ ᐱᑕᖃᓕᕈᓐᓇᕐᓂᖏᑦ ᑕᐅᕙᓂ ᐊᑐᕋᔭᖅᑐᑦ ᓴᐳᓐᓂᐊᖅᑕᐅᓯᒪᕕᒃᓴᒥᒃ, 

ᒥᓂᔅᑕᒧᑦ ᒪᓕᒐᓕᐅᕈᑕᐅᒍᓂ, ᐊᑐᕐᓗᓂ ᑕᕆᐅᕐᒥ ᐃᒪᓕᕆᓂᕐᒧᑦ ᒪᓕᒐᓕᐅᕈᓐᓇᕐᓂᕐᒥᓂᒃ ᑕᐃᕙᓂ ᕿᑭᖅᑕᖏᓐᓂ.  

ᓄᓇᓕᖕᓂ−ᐊᐅᓚᑕᐅᔪᑦ ᑲᑎᒪᔨᕋᓛᑦ, ᐊᖑᓇᓱᒃᑏᑦ ᑲᑐᔾᔨᖃᑎᒌᖏᑦ, ᐊᒻᒪᓗ ᓄᓇᓕᖕᓂ ᓴᓂᑭᓗᐊᕐᒥ 

ᑐᑭᓯᓂᐊᕐᕕᐅᓚᐅᖅᑐᑦ. ᐱᒋᐊᖅᑎᑕᐅᔪᒪᔪᑦ ᑐᖓᓇᓱᒃᑎᑕᐅᓚᐅᖅᑐᑦ, ᓄᓇᓖᓪᓗ ᑭᐅ−ᐊᐃ−ᐄᒃᑯᓪᓗ 

ᓇᓗᓇᐃᔭᐃᓚᐅᖅᑐᑦ ᐅᖃᐅᓯᐅᑦᑎᐊᒃᑲᓐᓂᕆᐊᖃᕐᓂᖏᓐᓂᒃ ᓴᕿᑎᑦᑎᔪᓐᓇᕐᓂᖏᑦ ᑮᓇᐅᔭᓕᐅᕐᕕᒃᓴᒥᒃ 

ᐃᖃᓗᓕᕆᕕᒃᓴᒥᒃ ᕿᑭᖅᑕᓂ ᐊᒻᒪᓗ ᐋᕿᐅᒪᔭᕆᐊᖃᕐᓂᖏᓐᓂ ᑕᕆᐅᕐᒥᐅᑕᓂᒃ ᐊᒻᒪᓗ ᓄᓇᒥᐅᑕᓂᒃ 

ᓴᐳᓐᓂᐊᖅᑕᐅᔾᔪᑎᒃᓴᖃᕆᐊᖃᕐᓂᖏᓐᓂᒃ ᐊᑯᓂᐅᓂᐊᖅᑐᒧᑦ ᓯᕗᓂᒃᓴᒧᑦ.  ᓄᓇᓕᖕᓂ−ᐊᐅᓚᑕᐅᔪᑦ ᑲᑎᒪᔨᕋᓛᑦ 

ᓄᓇᓖᓪᓗ ᓴᓂᑭᓗᐊᕐᒥ ᐃᓕᑕᖅᓯᓚᐅᕐᒥᔪᑦ ᐱᒻᒪᕆᐅᓂᖏᓐᓂᒃ ᐊᑐᓕᖅᑎᑕᐅᔭᕆᐊᖃᕐᓂᖏᑦ ᐃᓄᐃᑦ 

ᖃᐅᔨᒪᔭᑐᖃᖏᑦ ᑕᐃᑰᓇ ᐃᒪᕐᒥᐅᑕᓕᕆᔨᒃᑯᑦ ᑲᒪᔨᐅᓂᖏᓐᓂ ᓴᕿᑎᑦᑎᓗᑎᒃ ᓴᐳᓐᓂᐊᖅᑕᐅᓯᒪᕕᒃᓴᖓᑦ, ᐊᑐᕐᓗᑎᒃ 

ᑕᕆᐅᕐᒥ ᐃᒪᕐᓄᑦ ᒪᓕᒐᓕᕆᔾᔪᑎᖏᑦ. ᐃᒪᕐᒥᐅᑕᓕᕆᔨᒃᑯᑦ ᐃᓚᐅᑎᑦᑏᓐᓇᕆᕗᑦ ᑭᐅ−ᐊᐃ−ᐄᒃᑯᓐᓂᒃ ᐊᒻᒪᓗ 

ᓄᓇᓕᖕᓂ−ᐊᐅᓚᑦᑎᔩᑦ ᑲᑎᒪᔨᕋᓛᖏᓐᓂᒃ ᑕᒪᒃᑯᐊ ᐃᓱᒪᓘᑕᐅᔪᓂᒃ ᐱᔾᔪᑎᖃᖅᑐᓂᒃ.  

ᓯᑎᐱᕆ 2024-ᒥ ᐃᖃᓇᐃᔭᖅᑏᑦ ᑎᒥᖁᑎᖏᑦ ᓴᕿᑦᑎᑦᑎᓚᐅᖅᑐᑦ ᐅᓂᒃᑳᓕᐊᓂᒃ “ᑐᓴᓚᐅᖅᑕᕗᓐᓂ” ᑐᓂᔭᐅᓪᓗᑎᒃ 

ᓴᓂᑭᓗᐊᕐᒥ ᓄᓇᓕᖕᓄᑦ, ᓇᐃᓈᖅᓯᒪᓪᓗᑎᒃ ᑎᑎᖃᖁᑎᖏᑦ ᐅᓂᒃᑳᓕᐊᑦ ᑐᓴᕐᕕᐅᓚᐅᕐᓂᖏᓐᓂ ᓄᓇᓖᑦ 

ᑐᑭᓯᓂᐊᕐᕕᐅᓂᖏᓐᓂ. ᑎᑎᖃᓂᒃ ᐃᑲᔪᖅᓱᐃᔪᓂᒃ ᓴᐳᓐᓂᐊᖅᑕᐅᓯᒪᕝᕕᒃᓴᒥᒃ ᑐᓂᔭᐅᓚᐅᖅᑐᑦ 

ᐱᒋᐊᖅᑎᑕᐅᔪᒪᓂᖏᓐᓂᒃ ᒪᓕᒐᓪᓗᑐᖅᓴᐃᑦ, ᐱᖓᓱᓂᒃ ᐃᓄᖕᓄᑦ ᑲᑐᔾᔨᖃᑎᒌᖏᓐᓄᑦ ᖃᐃᑕᐅᓚᐅᖅᑐᓂᒃ 

ᓄᓇᓕᖕᓂ−ᐊᐅᓚᑕᐅᔪᑦ ᑲᑎᒪᔨᕋᓛᖏᓐᓄᑦ; ᓴᓂᑭᓗᐊᕐᒥᐅᓪᓗ ᕼᐊᒻᒪᓚᑦᑯᑦ ᑲᑎᒪᔨᖏᓐᓂᒃ, ᓴᓂᑭᓗᐊᕐᒥᓗ 

ᐊᖑᓇᓱᒃᑏᑦ ᑲᑐᔾᔨᖃᑎᒌᖏᓐᓂᒃ, ᑕᐃᒃᑯᓇᖓᓪᓗ ᐅᑭᐅᖅᑕᖅᑐᒥ ᒥᑎᓕᒻᒥᐅᑦ ᑲᑐᔾᔨᖃᑎᒌᖏᓐᓂᒃ. ᓄᓇᕗᑦ 

ᒐᕙᒪᒃᑯᖏᓐᓄᑕᐅᖅ ᑐᓂᓯᓚᐅᕐᒥᔪᑦ ᐃᖃᔪᖅᓱᐃᓂᕐᒥᓂᒃ ᑎᑎᖃᓂᒃ.   

 

ᐊᓯᖏᑦ ᐊᒃᑐᖅᑕᐅᓯᒪᔪᓐᓇᕐᒥᔪᑦ 

ᐃᒪᕐᒥᐅᑕᓕᕆᔨᒃᑯᑦ ᐃᓚᐅᑎᑦᑎᓚᐅᖅᑐᑦ ᐊᖏᔫᑎᓂᒃ ᓴᓇᕕᓕᖕᓂᒃ ᐱᒻᒪᕆᐅᔪᓂᒡᓗ ᐊᒃᑐᖅᑕᐅᓯᒪᔪᓐᓇᕐᒥᔪᓂᒃ 

ᓴᐳᓐᓂᐊᖅᑕᐅᓯᒪᕝᕕᒃᓴᕐᒧᑦ, ᑲᑎᒪᑎᑕᐅᓗᑎᒃ ᒥᓂᔅᑕᖓᓄᑦ ᒪᓕᒐᓕᐅᕈᑕᐅᔪᓐᓇᕐᓂᖏᓐᓂᒃ, ᒪᕐᕈᐃᓕᖃᖓᔫᖕᓂᒃ 

ᑲᑎᒪᑕᐅᓗᑎᒃ. ᐊᒃᑐᖅᑕᐅᓯᒪᖃᑕᐅᔪᓐᓇᖅᑐᑦ ᐃᓚᐅᓚᐅᖅᑐᑦ ᑕᒪᒃᑯᐊᑑᖏᑲᓗᐊᕆᑎᒃ ᐃᓚᐅᕐᓂᖏᓐᓂ ᐅᑯᐊ: 

ᓄᓇᕗᒻᒥ ᐃᒪᓕᕆᓂᕐᒧᑦ ᑲᑎᒪᔩᑦ, ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ, ᕿᑭᖅᑖᓘᖕᒥ ᐊᖑᓇᓱᒃᑎᓕᒫᑦ 

ᑲᑎᒪᔨᖏᑦ, ᓄᓇᕗᑦ ᑐᓐᖓᕕᒃᑯᑦ ᑎᒥᖁᑎᖓᑦ, ᐃᓄᐃᑦ ᓄᓇᕐᔪᐊᕐᒥ ᑲᑎᒫᔨᖏᑦ, ᐃᓄᐃᑦ ᑕᐱᕇᑦ ᑲᓇᑕᒥ, 

ᐊᕙᑎᓕᕆᔩᑦ ᒐᕙᒪᐅᖏᑦᑐᑦ ᑎᒥᖁᑎᖏᑦ, ᑮᓇᐅᔭᓕᐅᖅᑏᑦ  ᐃᖃᓗᒃᓯᐅᕐᓂᖅ ᓴᓈᖃᖅᑐᑦ, ᐅᒥᐊᕐᔪᐊᓕᕆᔨᒃᑯᑦ, 

ᑐᓴᐅᒪᖃᑕᐅᑎᓕᕆᔨᒃᑯᑦ, ᐃᓄᖕᓂᒃ ᓂᐅᕐᕈᓂᒃ ᐊᐅᓛᕈᔾᔨᕙᒃᑐᑦ ᐅᒥᐊᕐᔪᐊᑦ, ᐅᖅᓱᓗᓐᓂᐊᖅᑏᑦ ᒑᓴᓖᒃᓴᖅᓯᐅᑏᓪᓗ, 

ᓄᓇᓕᖕᓂ ᐊᐅᓛᕈᔾᔨᕙᒃᑐᑦ ᐊᑭᓖᔪᓂᒃ, ᖃᕆᑕᐅᔭᒃᑯᑦ ᐅᖓᓯᒃᑐᒃᑰᕈᑎᓂᒃ ᓴᓇᔨᐅᔪᓐᓇᖅᑐᑦ ᐊᖅᑯᑎᒃᓴᖏᓐᓂᒃ, 

ᐊᒻᒪᓗ ᓄᓇᓕᖕᓂ ᑲᒪᔨᐅᕙᒃᑐᑦ.  ᑕᒫᓂ ᔪᓚᐃ 2024−ᒥ, ᑎᑎᕋᕐᕕᐅᓚᐅᖅᑐᑦ ᑕᒪᕐᒥᒃ ᐃᓚᒋᔭᐅᔪᑦ ᐃᖃᓇᐃᔭᖅᑏᑦ 

ᑲᑎᒪᔨᖏᓐᓂᒃ ᑐᓴᕈᒪᓪᓗᑎᒃ ᑲᔪᓯᓂᖏᓐᓂᒃ ᐱᓕᕆᐊᖑᕙᓪᓕᐊᔪᓂᒃ ᐅᕝᕙᓗᓐᓃᑦ ᐸᕐᓇᐅᑕᐅᓯᒪᔪᓂᒃ 

ᑲᔪᓯᑎᑕᐅᔪᓐᓇᕐᓂᖅ ᕿᑭᖅᑕᐃᑦ ᖃᐅᔨᓴᖅᑕᐅᓯᒪᕝᕕᒋᔭᖏᓐᓂ. ᑭᖑᓂᐊᖑᑦ ᓯᕗᓪᓕᕐᒥ ᑐᑭᓯᓂᐊᕐᕕᐅᒐᒥᒃ, ᑕᒫᓂ 

ᐊᒃᑐᐱᕆ 2024−ᒥ, ᐃᒪᕐᒥᐅᑕᓕᕆᔨᒃᑯᑦ ᑖᒃᑯᓂᖓᑦᓴᐃᓇᖅ ᐃᓚᐅᑎᑦᑎᓚᐅᕐᒥᔪᑦ ᐱᒋᐊᖅᑎᑕᐅᔪᒪᔪᓂᒃ 

ᒪᓕᒐᓕᐅᕈᑕᐅᔪᓐᓇᕐᓂᖓᓐᓂᒃ ᒥᓂᔅᑕᒧᑦ ᓴᕿᑎᑦᑎᔪᓐᓂᕐᒧᑦ ᓴᐳᓐᓂᐊᖅᑕᐅᕕᒃᓴᖓᓂᒃ ᑕᐃᑲᓂ ᕿᑭᖅᑕᓂ 

ᑐᓴᕈᒪᓗᒋᑦ ᐃᓱᒪᒋᔭᐅᓂᖏᑦ.   



  

ᐃᒪᕐᒥᐅᑕᓕᕆᔨᒃᑯᑦᑕᐅᖅ ᐃᓚᐅᑎᑦᑎᓚᐅᖅᑐᑦ ᑐᓴᐅᒪᑎᑦᑎᓪᓗᑎᒃ ᑕᒪᐃᓐᓂᒃ ᑲᓇᑕᐅᑉ ᒐᕙᒪᒃᑯᖏᑦ 

ᐃᖃᓇᐃᔭᕐᕕᖏᓐᓂ, ᐃᓚᖃᖅᓱᑎᒃ ᐅᑯᓂᖓ, ᑕᒪᒃᑯᓂᖓᑑᖏᔪᖅ: ᐊᕙᑎᓕᕆᔨᕐᔪᐊᒃᑯᑦ, ᐃᖏᕐᕋᔪᓕᕆᔨᒃᑯᑦ ᑲᓇᑕᒥ, 

ᑲᓇᑕᐅᑉ ᒐᕙᒪᒃᑯᖏᑦ−ᐃᓄᐃᓪᓗ ᐃᓚᓕᐅᑎᓯᒪᓂᖏᑦ ᐅᑭᐅᖅᑕᖅᑐᒥ ᐱᕙᓪᓕᐊᔪᓕᕆᔨᑦ ᑲᓇᑕᒥ, 

ᒥᕐᖑᐃᖅᓯᕐᕕᓕᕆᔨᒃᑯᑦ ᑲᓇᑕᒥ, ᓄᓇᒥᐅᑕᑐᖃᓕᕆᔨᒃᑯᑦ ᑲᓇᑕᒥ, ᑲᓇᑕᒥ ᓯᒡᔭᖅᐸᓯᒻᒥ ᓴᐳᓐᓂᐊᖅᑎᑦ 

ᓯᑯᓯᐅᑎᓖᓪᓗ, ᓄᓇᕐᔪᐊᕐᒥ ᐱᕙᓪᓕᐊᔪᓕᕆᔨᖏᑦ ᑲᓇᑕᒥ, ᒐᕙᒪᒃᑯᓪᓗ ᐃᖃᓇᐃᔭᕐᕕᖓᑦ ᑲᓇᑕᓕᒫᒥ 

ᓴᐳᓐᓂᐊᖅᑎᐅᓂᕐᒧᑦ.   

5.  ᐋᕿᐅᒪᔭᐅᓂᖏᑦ ᐱᕕᒃᓴᓕᐊᕆᔭᐅᓯᒪᔪᑦ ᑭᖑᓂᐊᒍᓪᓗ ᐱᔭᒃᓴᕆᔭᐅᓂᐊᓕᕐᒥᔪᑦ 

ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ ᐊᖏᕈᑎᖃᕈᑎᒃ ᐃᒪᕐᒥᐅᑕᓕᕆᔨᒃᑯᑦ ᑐᒃᓯᕋᐅᑎᖏᓐᓂᒃ ᐱᓐᖑᖅᑎᑦᑎᖁᔨᓂᖅ 

ᓴᐳᓐᓂᐊᖅᑕᐅᓯᒪᕕᒃᓴᒥᒃ ᒥᓂᔅᑕᒧᑦ ᒪᓕᒐᓕᐅᕈᑕᐅᓗᑎᒃ ᕿᑭᖅᑕᖏᓐᓂ, ᐃᒪᕐᒥᐅᑕᓕᕆᔨᒃᑯᑦ ᑲᔪᓯᑎᑦᑎᓂᐊᖅᑐᑦ 

ᓴᕿᑎᑦᑎᓂᕐᒥᒃ ᓄᑖᑦ ᒪᓕᒐᓕᐊᒃᓴᐃᑦ ᑕᐃᑲᓂ ᐅᖃᓕᒫᒐᓕᐊᖑᕙᒃᑐᓂᒃ ᑲᓇᑕᒥ ᒪᓕᒐᓕᐊᓂᒃ ᑐᓴᒐᒃᓴᓂᒃ−Canada 

Gazette−ᑯᓐᓂᒃ, ᑐᒡᓕᕆᔭᐅᔪᓂᒃ ᑎᑎᕋᖅᓯᒪᓂᖏᓐᓂ II-ᓂᒃ ᑎᒃᑯᐊᖅᑕᐅᓂᐊᕐᒪᑕ ᓄᑖᒥᒃ 

ᓴᐳᓐᓂᐊᖅᑕᐅᓯᒪᕕᒃᓴᓕᐊᒥᒃ. ᑲᓇᑕᐊᒻᒪᓗ  ᐃᓚᒋᔭᖏᑦ ᐱᓕᕇᓐᓇᕐᓂᐊᖅᑐᑦ ᐊᑯᓂᐅᓂᐊᖅᑐᒧᑦ 

ᖃᓄᐃᓕᐅᕈᑎᒃᓴᕆᔭᐅᓂᐊᖅᑐᓂᒃ ᕿᑭᖅᑕᖏᓐᓂ ᑕᐅᕙᓂ, ᐃᓚᖃᕐᓂᐊᖅᑐᓂᒃ ᐃᓄᐃᑦ 

ᓴᐳᓐᓂᐊᖅᑕᐅᓯᒪᕕᒃᓴᖏᓐᓂᒃ ᐊᒻᒪᓗ ᒥᐊᓂᕆᔨᐅᓂᖏᓐᓂᒃ ᑕᐅᕙᓂ.   

